
ሕጂ’ውን ሰላም እዩ ሕጂ’ውን ሰላም እዩ 
መዝሙርና!መዝሙርና!

ልምዲ ንባብ - ብመንገዲ ልምዲ ንባብ - ብመንገዲ 
ዲጅታላዊ ምህዞዲጅታላዊ ምህዞ

ሕብረተ-ሰባት ካበይ ናበይ ሕብረተ-ሰባት ካበይ ናበይ 
ብኸመይ?ብኸመይ?

ሰኣን’ታ ጭራም ወረቐትሰኣን’ታ ጭራም ወረቐት ስፖርታዊ ውድድራት እዚ ስፖርታዊ ውድድራት እዚ 
ተወርዋሪ ሓይሊ ይቕጽልተወርዋሪ ሓይሊ ይቕጽል

ሚ/መሬት፡ ማይን ኣከባብን፡ ኣብ ከተማ ከረን ዓውደ-ዘተ ወዲቡሚኒስትሪ መሬት፡ ማይን ኣከባብን፡ ብ15ን 
16ን ሚያዝያ - ኣብ ኣገዳስነት፡ ሓቅታትን 
ብድሆታትን ሕጋጋትን ኣዋጃትን 
ኣከባቢ፡ ማይን መሬትን፡ ከምኡ’ውን ኣብ 
ኣገዳስነትን ረብሓን ካዳስተራዊ ምዝገባ 
ዘተኰረ ዓውደ-ዘተ ኣቃኒዑ።
 ኣብ መኽፈቲ ናይ’ዚ ኣብ ከተማ ከረን 

ዝተቓንዐ ዓውደ-ዘተ - ሚኒስተር መሬት፡ 
ማይን ኣከባብን ኣቶ ተስፋይ ገብረስላሴ፡ 
እቲ ዓውደ-ዘተ፡ ኣብ ጸጋታት መሬት፡ 
ማይን ኣከባብን ዝጸንሐ ኣፍልጦ ብምዕባይ፡ 
ንዝበለጸን ዝሓሸን ስራሕ ክሕግዝ ዘለዎ 
እምነት ገሊጹ። 
 ጸጋታት ግቡእ ምሕደራ ምስ 

ዘይግበረሎም፡ ኩሉ ዝካየድ ጻዕሪ 
ውጽኢታዊ ክኸውን ከምዘይክእል ጠቒሱ 
ድማ፡ ንኹሉ ብዘርብሕ መንገዲ ብኸመይ 
ኣብ ጥቕሚ ከምዝውዕል ንምዝታይ እቲ 
ዓውደ-ዘተ ከምእተወደበ ገሊጹ። 
 ብድሕሪ’ዚ፡ ኣብ ዓዓውዱ መብርሂ 

ዝተዋህበ ክኸውን እንከሎ፡ ንመሬት 
ኣብ ዝምልከት - መንግስቲ ንልምዓት 
ዝደፍኡን ግርጭታት ዘወግዱን ኣዋጃት 
መሬት ብብግዜኡ ብምውጻእ ንቕሓት 
ሕብረተ-ሰብ ንምብራኽ ክሰርሕ 
ከምዝጸንሐ በሪሁ።
 ዓመታዊ መጠን ዝናብ ብደረጃ ሃገር 

ክረአ እንከሎ፡ ካብ 100 ሚሊ-ሜትር 

ናቕፋ - ነበርቲ፡ ታሪኻዊ ቅርሲታት ንምዕቃብ ይነጥፉኣብ ንኡስ ዞባ ናቕፋ - ነበርቲ ምምሕዳራት 
ከባቢ ሞዖን ከተማ ናቕፋን፡ ኣብ’ቲ ከባቢ ምስ 
ዝርከቡ ኣባላት ሓይልታት ምክልኻል ኤርትራ 
ብምትሕብባር፡ ታሪኻዊ ቦታታትን ቅርሲታትን 
ሓርነታዊ ቃልስና ንምዕቃብ ይነጥፉ ኣለዉ።
 “ቅያ ዝተፈጸመሎም ዕርድታትና፡ ሓወልቲ 

መንነትናን ታሪኽናን እዮም” ዝበሉ ኣብ’ቲ 
ስራሕ ዝሳተፉ ዘለዉ ነበርቲ፡ ድፋዓት ግንባር 
ናቕፋ ኣብ ምፍሻል ወራራትን ምዕቃብ 
ህይወት ተጋደልትን ዝነበሮም ኣበርክቶ 
ብምዝካር፡ ነቲ ቅርሲታት ንምዕቃብ ካብኦም 
ዝሕተት ኩሉ ከምዝገብሩ ኣረጋጊጾም።
 በቲ ኣብ ምጽጋንን ምህናጽን ካናለታት፡ 

ኣንደራትን ጁባታትን ዘተኰረ መደብ፡ ዛጊት 
ኣስታት 2.5 ኪሎ-ሜተር ኣብ ድፋዓት 
መርከብና፡ ፊደል “ፐ“፡ ታባ ሰላምን ፈርኔሎን 
ክጽገን እንከሎ፣ ናብ ታሪኻዊ ድፋዓት 
ፈርኔሎን ጸጋማይ ግንባር ናቕፋን ዘእቱ ልዕሊ 
30 ኪሎ-ሜተር መስመራት ከምእተመሓየሸ፡ 
ወኪል ኤሪና ሓቢሩ።

ዓዲ-ዃላ - ን500 መማህራን 
ሰሚናር ተወዲቡ

ኣብ ንኡስ ዞባ ዓዲ-ዃላ፡ ካብ መዋእለ-
ህጻናት ክሳብ ካልኣይ ደረጃ ንዝምህሩ 500 
መማህራን፡ ተራ መምህር - ኣብ መስርሕ 
ምምሃርን ምስትምሃርን ንምድንፋዕ 
ዝዕላማኡ ሰሚናር ተዋሂቡዎም።
 ሓላፊ ቤት-ጽሕፈት ትምህርቲ ኣብ’ቲ 

ንኡስ ዞባ መምህር ተስፋይ ስብሃቱ፡ 
ብቕዓት ትምህርቲ ኣብ ንቕሓትን 
ተሳትፎን መላእ ሕብረተ-ሰብ ብሓፈሻ፡ 
ኣብ ብቕዓትን ቅሩብነትን መማህራን 
ድማ ብፍላይ ከምዝምርኰስ ኣገንዚቡ። 
 ኣገልግሎት ቅድመ-ትምህርቲ ኣብ 

ብቕዓት ትምህርትን ውጽኢት ተመሃሮን 
ዓቢ ግደ ከምዘለዎ ብምጥቃስ ከኣ፡ ቈልዑ 
ብቕድመ-ትምህርቲ ክሓልፉ ከምዝግባእ 
ኣስሚሩሉ።
 ብቕዓትን ዓቕሚን መማህራን ዘበርኹ 

ስልጠናታት በብደረጃኡ ምውዳብ - ኣብ 
መስርሕ ምምሃርን ምስትምሃርን ዘለዎ 
ተራ ዝዘከረ መምህር ተስፋይ፡ ስሉሳዊ 
ዝምድና ዘሐይሉ ተበግሶታት እውን 
ክድፋኣሎም ኣዘኻኺሩ።
 ብኻልእ ወገን፡  ቤት-ጽሕፈት ሚኒስትሪ 

ትምህርቲ ንኡስ ዞባ ማይምነ፡ ኣብ 
ምሕደራ ገንዘብን ንብረትን ንዝነጥፉ - 
ካብ መዋእለ-ህጻናት ክሳብ ካልኣይ ደረጃ 
ካብ ዝርከባ ኣብያተ-ትምህርቲ ዝተወከሉ 

ክሳብ 900 ሚሊ-ሜተር ከምዝበጽሕ፣ እዚ 
ብዝግባእ ተመሓዲሩ ምስ ዝዕቀብ ከኣ - 
ንኹሉ ጠለባት ሃገር ዝምልስ ክኸውን 
ከምዝኽእል ተሓቢሩ።
 ኣከባቢ ኣብ ዝምልከት፡ ብሰንኪ ዘይግቡእ 

ኣጠቓቕማ - ዝተፈላለዩ ዓሌታት ኣእካል፣ 
ጸሊም ሰራው ካብ ኣግራብ፣ ጎብየ ባሕሪ 

ካብ ለመምቲ. . . ዝርከብዎም ኣስታት 31 
ዓሌታት ሓደጋ ምጽናት ኣንጸላልይዎም 
ከምዘሎ ተገሊጹ።
 ተሳተፍቲ፡ መበቈላውያን ኣዝርእቲ 

ንምዕቃብ ብዕቱብ ክስራሓሉ፣ ኣወጋግና 
ዝሃለኸ ባትሪ ጸሓያዊ ጸዓት ክሕሰበሉ፣ 
ኣብ ዘይሕጋዊ ንጥፈታት ዕደና ዝውዕል 
ከሚካላት ኣቓልቦ ክወሃቦ፣ ኣፍልጦ 

ሕብረተ-ሰብ ኣብ ኣተሓሕዛን ምሕደራን 
ጉሓፋት ንምብራኽ ኣስተምህሮታት 
ብቐጻሊ ክውደብ. . . ዝብል ርእይቶታት 
ኣቕሪቦም።

ኣባላት ስልጠና ወዲቡ።
 ግዝያዊ ሓላፊ ናይ’ቲ ቤት-ጽሕፈት 

መምህር ባህታ ወልዳይ፡ እቲ ትምህርቲ 
ዕላማኡ - ኣብ ኩለን ኣብያተ-ትምህርቲ 
ምዕሩይን ስሉጥን ኣተሓሕዛን ምሕደራን 
ገንዘብን ንብረትን ንምትእትታው ምዃኑ 
ገሊጹ።

ደ/ቀ/ባሕሪ - ኣብ ኣተገባብራ ወፍሪ ክታበት ተዘትዩ
ኣብ ዞባ ደ/ቀ/ባሕሪ፡ ብ13 ሚያዝያ - 

ኣብ ኣተገባብራ ወፍሪ ክታበት ንፍዮን 
ሩቤላን ምዕዳል ቫይታሚን ‘ኤ’ን፡ ኣብ 
ከተማ ዓሰብ ዘተ ተኻዪዱ።
 ሓላፊ ጨንፈር ጥዕና ኣቶ የማነ ጸጋይ፡ 

እቲ ዞባ ብዘለዎ ክሊማ፡ ጂኦግራፊያዊ 
ኣቀማምጣን ፋሕ ዝበለ ኣደዃዂና 
ዓድታትን ከም’ዚ ዝኣመሰለ ወፍሪ 
ንምትግባር በዳሂ እኳ እንተዀነ፡ ሳላ 
ንቑሕ ተሳትፎ ህዝብን ልዑል ምድግጋፍ 
መሻርኽቲ ኣካላትን ከምዝዕወት - ኣብ 

ዝሓለፈ ዓመታት ንዝተተግበረ መደባት 
ብምጥቃስ ገሊጹ።
 ኣብ’ቲ ካብ 24 ክሳብ 28 ሚያዝያ 

ተመዲቡ ዘሎ ወፍሪ፡ ካብ 9 ኣዋርሕ 
ክሳብ 5 ዓመት ንዝዕድመኦም ኣስታት 
11 ሽሕ ቈልዑ ክታበት ንፍዮን ሩቤላን 
ክወሃብ፣ ካብ 6 ኣዋርሕ ክሳብ 5 ዓመት 
ንዝዕድመኦም ኣስታት 12 ሽሕ ህጻናትን 
ቈልዑን ድማ ቫይታሚን ‘ኤ’ ከምዝዕደል 
ሓቢሩ።
 ኣብ ሚኒስትሪ ጥዕና ሓላፊ መደብ 

ክታበት ኣቶ ቴድሮስ የሕደጎ፡ እቲ ክታበት 
ብኽልተ ኣገባብ ከምዝካየድ ጠቒሱ፡ ኣብ 
36 ንኡሳን ዞባታት 1ይ ወይ 2ይ ክታበት 
ንዘይወሰዱ ብምልላይ ዝወሃብ ክኸውን 
እንከሎ፡ ኣብ’ተን ዝተረፋ 22 ንኡሳን 
ዞባታት ድማ፡ ንዝወሰዱን ዘይወሰዱን 
ብኣልማማ ከምዝወሃብ ኣረዲኡ። 
 ኣመሓዳሪ ዞባ ኣምባሳደር መሓመድ-

ስዒድ ማንታይ፡ ንምዕዋቱ ኩለን ኣካላት 
ክደጋገፋን ዘሎ ጸጋታት ግቡእ ምቕርሐ 
ክግበረሉን ኣዘኻኺሩ።

ስእሊ - ኣርካይቭስእሊ - ኣርካይቭ

ስእሊ - ተስፋሚካኤል ገብሬስስእሊ - ተስፋሚካኤል ገብሬስ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ፍኖትፍኖትፍኖትፍኖት
ዳህላክ ነጋሲዳህላክ ነጋሲ

ልምዲ ንባብ - ብመንገዲ ዲጅታላዊ ምህዞመጽሓፍ ርእሱ ዝኸኣለ ዓለም እዩ። ኣብ 
መጽሓፍ ዘይተወቕረ ፍጡር፡ ህላውነቱ 
ኣብዛ ምድሪ ዘጠራጥር እዩ። ረቂቕ ብልሕን 
መጽናዕትን ዝሓለፎም ጽሑፋት፡ ህይወት 
ብዘይብሎም ቃላት ዝቘሙ ክንሶም፡ ካብ 
ዘይምህላው ህላውነት ይፈጥሩ። ኣብ 
ኮረሻ ኣብ ዝተሃንጹ ዛንታታት ተወጢሕካ 
ደረት-ኣልቦ ኣድማስ ትድህስስ፡ ናብ 
ማዕሙቕ ማያት ተሸሚምካ ኣብ ጸጋታቱ 
ትዕቈብ፡ ተፍጥሮኣዊ ትዕድልታት ትፍትሽን 
ተድንቕን። ኣብ ርእሲ’ዚ፡ ጽሑፍ ንሕሉፍ 
ታሪኽ ደቂ-ሰብ ምስ ህልው ኲነታት 
ብሕላገቱ ዘራኽብ እዩ። 
ንባብ ካብ’ቶም ሳሕቲ እንፍጽሞም 
ተግባራት ሓሊፉ ናብ ልምዲ ንምስግጋሩ፡ 
ውልቀ-ሰብ ይኹን መላእ ሕብረተ-ሰብ 
ብዕቱብ ክጽዕረሉ ይግባእ። ንባብ ኣብ 
ዕብየት ውልቃዊ ባህርያትን ብልጽግና 
ሃገርን ልዑል ኣገዳስነት ኣለዎ። ልምዲ ንባብ 
ብዙሕ ጥቕምታት ዘጣመረ ኰይኑ፡ ገለ 
ካብ ረብሓታቱ እዞም ዝስዕቡ እዮም፦ 

ፈለማ፡ ኣብ ትምህርታዊ መዳይ ይዂን 
ካልእ መጽናዕቲ ዘድልዮም ኣርእስቲታት፡ 
ብዘይንባብ ክጭበጥ ዝኽእል ዓወት 
የለን። ብቐንዱ፡ ተማሃሮ ልምዲ ንባብ 
ካብ ንኡስ ዕድሚኦም ምስኦም ክዓኩዂ 
እንተኽኢሉ፡ እቲ ልምዲ ምስ ውሽጦም 
ስለዝወሃሃድ፡ መጻኢኦም እናሓደረ ከም 
ዝኹላዕ ዘየጠራጥር እዩ። ኣብ ርእሲ’ዚ፡ 
ምንባብ ኣብ እተፈላለየ መዳይ ኣፍልጦ 
ንኽህልወናን መረዳእታና ንኽሰፍሕን 
ኣዝዩ ሓጋዚ እዩ። በዚ ምኽንያት፡ ኣኣብ 
ጽባሕ ኣተሓሳስባና እናዓሞቐን እናበሰለን 
ሰለዝመጽእ፡ ውሳኔታትና ብስምዒት 
ዘይኰነ ብርትዓዊ መምዘኒታት ዝተማእከለ 
ይኸውን። ካልእ፡ መሰናኽለት ህይወት 
ብግቡእ ፈሊጥና፡ ዓወት ብቐጥታ ዘይኰነ 
ድሕሪ ተደጋጊሚ ፈተነታት ወይ’ውን 
ድሕሪ ውድቀት ክጭበጥ ከም ዝኽእል 
ብመገዲ ንባብ ክንመሃር ንኽእል። ከም 
ውጽኢቱ፡ ጌጋታትና ብምጉዳል፡ ዝያዳ 
ተተባቢዕና ጉዕዞና ክንቅጽል የኽእለና። 
ብዘይካ’ዚ፡ ምንባብ ንገጻት-ህይወት 
ብመንጽር ካልኦት ሰባት ክንዕዘብ 

ስለዘኽእለና፡ ኣጠማምታናን ርድኢትናን 
ከም ዝዓቢ ብምግባር፡ ንዘይበርበርናዮ 
ኲርናዕ ህይወት ዝያዳ  ኣተኲሮ ክንህቦ 
ዝደፍእ እዩ። ስለ’ዚ፡ ንመምርሒ ህይወትና 
ብእወታዊ ኣተሓሳስባ ብምህናጽ፡ ምስ ገዛእ-
ርእስና ንኽንላለን ውሽጣዊ ሰላም ዝሰፈኖ 
ሕጒስ ናብራ ንኽንመርሕን ይሕግዝ። 
ብተወሳኺ፡ ምንባብ ንዘይበጻሕናዮን 
ዘይዳህሰስናዮን ብስእለ-ኣእምሮና ከም 
እንርእዮ ወይ ከምእንቐርጾ ብምግባር፡ 
ህንጡይነትና ብምዕባይ ንዘይተመለሱ 
ሕቶታት መፍትሒ ንኽንረኽበሎም፡ ዝያዳ 
ንኽንመራመርን ክንፈልጥን ዝድርኽ እዩ። 
ስለ’ዚ፡ ልምዲ ንባብ ድሕሪ ዝተወሰነ እዋን 
ዘይገድፍ ወይ ዘየቋርጽ ኰይኑ፡ እኳ’ድኣ 
ኣብቲ ዓለም ሓንሳእ ምስ እተጽንበርካ 
ንሓዋሩ ካብኡ ከይወጸእካ ዕምርኻ ምሉእ 
ክትሓልፎ ትኽእል።         
ኣብ ዕለታዊ ንጥፈታትካ ንባብ ካብ ተግባር 
ናብ ልምዲ ክሰጋገር ምስ ጀመረ፡ ሸውሃትካ 
ወይ ተሃንካ ንምውጻእ ብዙሕ ጽሑፋት 
ከተንብብ ትግደድ። ቤት-ንባብ ዝተፈላለዩ 
መጽሓፍቲ፡ መጽሄታት፡ ጋዜጣታትን ካልእ 
ትሕዝቶን ኣብ ከርሱ ዝሓቁፍ ስፍራ እዩ። 
ቤት-ንባብ ዋሕዚ ፍልጠትን ሓበሬታን 
ዝመሓለለፈሉ ማዕከን እዩ። ኣብ’ዚ ዘለናዮ 
ዘመነ ቴክኖሎጅን ሓበሬታን፡ ካብ ቅድሚ 
ሓያሎ ዓመታት ኣትሒዙ ኣገግልግሎት 
ክህብ ዝጸንሐ ቀዋሚ ቤት-ንባብ 
ብእተፈላለየ ኣገባብን መልክዕን እናተተከእ፡ 
እናሰፈሐን እንዓበየን ይመጽእ ኣሎ። ኣብ 
ዝሓለፈ ቀረባ ዓመታት ካብ ዝተኣታተዉ 
ዓይነታት ቤት-ንባብ - ዲጂታላዊ ቤት-ንባብ፡ 
ኣውቶሜትድ ቤት-ንባብ፡ ኤለክትሮኒካዊ 
ቤት-ንባብን ሰብኣዊ ቤት-ንባብን (Human 
Library) ክጥቀሱ ይኽእሉ። ጽሑፍና ኣብ 
ዲጂታላዊ ቤት-ንባብ ዘተኰረ’ኳ እንተዀነ፡ 
ካብ’ቶም ኣቐዲሞም ኣብ ኣገልግሎት 
ዝጸንሑ ኣብያተ-ንባብ ብዝተፈለየ መልክዕ 
ናብ ተገልገልቲ ቀሪቡ ኣብ ዘሎ ሰብኣዊ 
ቤት-ንባብ ብቐዳምነት ክንምልከት ኢና።
ሰብኣዊ ቤት-ንባብ፡ ኣብ 2000 ዓ.ም ‘ሮኒ 
ኣበርገል’ ብዝተባህለ ውልቀ-ሰብ ኣብ 

ሃገረ ዴንማርክ ጀሚሩ። ኣብቲ ቤት-ንባብ 
ዝመጽኡ ተገልገልቲ መጽሓፍ ወይ ዝዀነ 
ዓይነት ጽሑፍ ዘይኰኑ ዘንብቡ፡ ኣብ 
ክንዳኡ ካብ ዝተፈለለየ ቦታታት ዝመጽኡ 
ሰባት ን30 ደቒቕ ዝኣክል ብዛዕባ ታሪኽ 
ህይወቶም የውግዑ። ስለ’ዚ፡ ኣንበብቲ 
ምዕራፋት ገናጺሎም ዘይኰነ፡ ተሞኰሮ 
ካልኦት ብምስማዕ ኣፍልጠኦም ንምዕባይ 
ናብቲ ቦታ ይውሕዙ። ኣብ ሰብኣዊ 
ቤት-ንባብ ዛንታኦም ክጸውዩ ዝመጽኡ 
ሰባት ኣብ እተፈላለየ ደረጃ መነባብሮ 
ዝርከቡ ኰይኖም፡ ተሞኰሮኦም ቅድሚ 
ምክፋሎም ከማልእዎ ዝሕተቱ ቅጥዕታት 
ኣሎ። ዝሓለፍዎ ብድሆታት ብም’ፍላጥ፡ 
ነቶም ሰባት ብደጋዊ ትርኢቶም ቅድሚ 
ምፍራድካ ወይ ምውቃስካ፡ ብቐረባ 
ኲነታቶም ክትርድኦ ዝሕግዝ ቤት-
ንባብ እዩ። በዚ እምበኣር፡ ካብ ውልቃዊ 
ተመኩሮኦም ብዙሕ ጠቓሚ ምህሮ 
ክትቀስም ትኽእል። እዚ ዓይነት ቤት-ንባብ፡ 
ኣብ ብዙሕ ቦታታት ኣገልግሎት እናሃበ 
ይመጽእ ከም ዘሎ ይንገር።
ኣብዚ እዋን ዕለታዊ መነባብሮ ደቂ-ሰብ፡ 
ኣብ ሓደ ምዕራፍ ዘይቀውም ብቐጻሊ ምስ 
ሓድሽ ርኽበታትን ምህዞታትን እናተሓንበበ 
ይስጒም ኣሎ። ዲጅታላዊ ቤት-ንባብ ድማ፡ 
ውጽኢት ናይ’ዚ ዘመናዊ ምህዞ እዩ። እቲ 
ዓይነት ቤት-ንባብ ኣብ ውሱን ደረጃ ዕብየት 
ምስ በጽሐ ዘየቋርጽ ብምዃኑ፡ ኣድላይነቱ 
ኣብ ብዙሕ ከባቢታት ዓለም እናሰፍሐ 
ይመጽእ ኣሎ። ምኽንያቱ፡ እቲ ኣገልግሎት 
ምስ ብቐጻሊ ዝፈሪ ኤለክትሮኒካዊ 
መሳርሒታት ተሳንዩ ወይ ተገጣጢሙ 
ክሰርሕ ስለዝኽእል። ከምኡ’ውን ተገልገልቲ 
ኣብ ክንዲ ናብ ቀዋሚ ቤት-ንባብ ንምኻድ 
ብዙሕ ዝሃልኩ፡ ብዝውንንዎ ኤለክትሮኒካዊ 
መሳርሒ ኣቢሎም ብቐሊሉ ክጥቀምሉ 
ዝዕድም ብምዃኑ ኣገልግሎቱ እናሰፍሐ 
ይመጽእ ኣሎ።   
ዲጂታላዊ ቤት-ንባብ ንተገልገልቲ 
ብስልጡንን ቅልጡፍን ኣገባብ ኣገልግሎት 
ዝህብ እዩ። ምናልባት ቀዋሚ ቤት-ንባብ 
ብሰንኪ እኹል ትሕተ-ቅርጺ ክዋደደሉ 
ዘይምኽኣሉን ድሩት ውሽጣዊ ዓቕምን፡ 
ዝሓቝፎ መጠን ጽሑፋት ውሱን ክኸውን 

ይኽእል እዩ። ብኣንጻሩ፡ ዲጃታላዊ ቤት-
ንባብ ኣብ እተወሰነ ኤለክትሮኒካዊ ኣቕሓ 
ብሚልዮናት ዝቑጻር ጽሑፋት ክኽዝን 
ይኽእል እዩ።
ኣገልግሎት ዲጅታላዊ ቤት-ንባብ ዶብ 
ዘይጋርዶ ሰፊሕ ዝርግሐ ዝሽፍን እዩ። 
ኣብ ዝዀነ ኲርናዕ ናይ ዓለም ኣገልግሎት 
ኢንተርነት ኣብ ዝተዋደደሉ ስፍራ ዝርከብ 
ተገልጋላይ፡ ዝመረጾ ኣርእስቲ ብምልዓል 
ኣብ ውሽጢ ውሑድ ደቓይቕ ብዙሕ 
ገጻት ክፍትሽ ይኽእል። ኣብ ቀዋሚ ቤት-
ንባብ ንምግልጋል ግን ብቐዳምነት ናብቲ 
ቦታ ብኣካል ምጒዓዝ የድሊ። ብተወሳኺ፡ 
ዲጅታላዊ ቤት-ንባብ ብዘይገደብ ግዜ 
ኣገልግሎት ይህብ። እዚ ኣገልግሎት ውሱን 
ሰዓታት ስራሕ ስለዘይብሉ፡ ተገልግለቲ 
ኣብ ዝመረጽዎ ግዜ ብዘይገደብ ከንብቡ 
ይኽእሉ። ከም ውጽኢቱ፡ ኣንበብቲ ኣብ 
ሓጺር ግዜ ልምዲ ንባብ ከጥርዩ ይሕግዝ። 
ብኣንጻሩ፡ ኣብ ቀዋሚ ቤት-ንባብ ዝግልገሉ 
ሰባት፡ ብዘይካ’ቲ ናብኡ ንምብጻሕ ዘባኽንዎ 
ጸዓትን ግዜን፡ ብገደብ ግዜ ተቐይዶም 
ንኽጓዓዙ ይግደዱ። ብፍላይ፡ ካብ ርሑቕ 
ከባቢታትን ገጠራትን ዝርከቡ ተማሃሮ፡ ከም 
ባህታኦም መጽሓፍቲ ክረኽቡ ይሽገሩ 
እዮም።  
ዲጅታላዊ ቤት-ንባብ፡ ተገልገልቲ ብቐሊሉ 
ሓበሬታ ክረኽቡ ዝሕግዝ ብምዃኑ፡ እዚ 
ካብ ተጠቃሲ ጥቕምታቱ ክኸውን ይኽእል 
እዩ። ኣንበብቲ ዝደለዩዎ ኣርእስቲ፡ ብስም፡ 
ቁጽሪን ካልእ መለለይን ብምጽሓፍ፡ ኣብ 
ውሽጢ ውሑዳት ካልኢታት ዝርዝር 
ትዝሕቶ ብቐሊሉ ክቐርበሎም ይኽእል። 
ስለ’ዚ፡ ተገልገልቲ ኮፍ ካብ ዝበልዎ 
ከይተንስኡ፡ ብዛዕባ ብዙሕ ኣርእስቲታት 
ማእለያ ዘይብሉ ሓበሬታ ይሓፍሱ። 
ብዘይካ’ዚ፡ ዲጂታላዊ ቤት-ንባብ ኣቐዲሙ 
ኣብ ኣገልግሎት ንዝጸንሐ ቤት-ንባብ ዝያዳ 
ክብሪ ወይ ግርማ ዝህብ እዩ። ብፍላይ 
ብጽሑፍ ተሰንዩ ንዝወጽእ ኣሳእል ዝያዳ 
ጽባቐ የልብሶ። እቲ ብመንገዲ እተፈላለየ 
ቴክኖሎጂ ዝቐርብ ስእላዊ መግለጺ 
ብሕብራዊ ኣገባብ ዝተዳለወ እንተዀይኑ፡ 
ኣጸቢቑ ስለዝኹላዕ ዝያዳ ስሓብነት 
ይህልዎ። እዚ ብዘመናዊ ምህዞታት ተሰንዩ 

ዝተዳለወ ቤት-ንባብ እዚ፡ ነቲ ኣቐዲሙ 
ኣብ ኣገልግሎት ዝጸንሐ ዝወዳደሮ ኰይኑ 
ኣሎ። እዞም ቀጺልና እንምልከቶም 
ኣርባዕተ ነጥብታት እምበኣር፡ ንእወታዊ 
ብልጫታት እዚ ኣገልግሎት ዝገልጹ 
እዮም፦

1. ብዙሕ ብልጫታት ይሓቁፍ1. ብዙሕ ብልጫታት ይሓቁፍ
ዲጅታላዊ ቤት-ንባብ ብኣሃዝ መዳርግቲ 
ዘይብሉ ትሕዝቶታት ዘጣመረ ኰይኑ፡ 
ኣንበብቲ ብቐሊሉ ዝደለይዎ መጽሓፍ 
ወይ ኣርእስቲ ክረኽቡ ይኽእሉ። 
ብፍላይ ተማሃሮ ብመንገዲ’ዚ ኣገልግሎት 
ትምህርታዊ ትሕዝቶ ዘለዎ ጽሑፋት 
ስለዝዋደደሎም፡ ፍልጠቶም ንኽሰፍሕ 
ዝዕድም ኣገዳሲ ምህዞ እዩ።

2. ንዝመጽኡ ወለዶታት ውርሻ ይገድፍ2. ንዝመጽኡ ወለዶታት ውርሻ ይገድፍ
ኣገዳሲ ርኽበታት፡ ምህዞታት፡ ምርምርን 
ሓበሬታን ኣብ ዲጂታላዊ ቤት-ንባብ እንተ 
ተሰኒዱ፡ ካብ ምብልሻውን ምጥፋእን ናጻ 
ስለዝኸውን፡ ንሓደጋ ዝተቓለዐ ኣይኰነን። 
ስለዚ፡ ብመንጽር ዕቃበ ክንዕዘቦ እንከለና 
ንዝመጽኡ ወለዶታት ከም ቅርጺ ኰይኑ 
ከገልግል ይኽእል።

3. ንትምህርታዊ መዳይ ይሕግዝ3. ንትምህርታዊ መዳይ ይሕግዝ
ጥጡሕ ባይታ ኣገልግሎት ኢንተርነት 
እንተድኣ ተዋዲዱ፡ ብመገዲ እተፈላለየ 
መሳርሒታት ቴክኖሎጂ ዲጂታላዊ ቤት-
ንባብ ናብ ኲሉ ኲርናዕ ዓለም ክባጽሕ 
ይኽእል። ነቲ ቤት-ንባብ ኲሉ ኣካል 
ሕብረተ-ሰብ ክግልገለሉ ዝኽእል እኳ 
እንተዀነ፡ ብፍላይ ተማሃሮ ዝውንኖዎ 
ኤለክትሮኒካዊ መሳርሒታት ኣብ ክንዲ 
ዝተፈላለየ ዓይነት ገይም ንምጽዋት 
ዝጥቀምሉ፡ ፍልጠት ኣብ ምኽዕባት 
እንተዝውዕልዎ ዝያዳ ጠቓሚ ምዀነ 
ነይሩ። ኣብዚ እዋን ብፍላይ እቶም ኣብ 
ከተማን ሓውሲ ከተማን ዝነብሩ ተማሃሮ፡ 
ሞባይል ብውልቅን ብጉጅለን ሒዞም፡ 
ዘይምለስ ግዜኦምን ዕድሎምን ብዝመጽአ 
ውሕጅ ቴክኖሎጂ ተለኪሙ ከይጠፍእ 
ዘስግእ እዩ። ስለ’ዚ፡ ተማሃሮ ኣብ ክንዲ ኣብ 
ምዝንጋዕ ኣብ ትምህርቲ ምእንቲ ከተኲሩ፡ 
ዲጅታላዊ ቤት ንባብ ክግልገሉ ይምከር።

4. ዝተደልየ ኣርእስቲ ብቐሊሉ ንኽርከብ 4. ዝተደልየ ኣርእስቲ ብቐሊሉ ንኽርከብ 
ይሕግዝይሕግዝ
ኣብ ዲጂታላዊ ቤት-ንባብ፡ ኣንበብቲ ነቲ 
ዝመረጽዎ ኣርእስቲ ብኤለክትሮኒካዊ 
መሳርሒ ተሓጊዞም ብቐሊሉ ክረኽብዎ 
ይኽእሉ። እቲ ዝስነድ ትሕዝቶ ክሰፍሕ 
እንከሎ፡ ጎድኒ-ጎድኑ ናይ ኣጠቃቕማ 
ቴክኒክ ይምዕብል። ከም ውጽኢቱ፡ ድሌት 
ተጠቀምቲ ስለዝዓቢ፡ እቲ መትግበርያ’ውን 
ክሰፍሕ ዝድርኽ እዩ። ንተገልገልቲ 
ድማ ምስ ምዕቡል ኣጠቓቕማን ፍርያት 
ቴክኖሎጅን ክስጒሙ ዝዕድም እዩ።      
ዲጅታላዊ ቤት-ንባብ ብእተፈላለየ መልክዕ 
ዝተዳለወ መጽሓፍቲ፡ ከምኡ’ውን 
ብድምጽን ተንቀሳቓሲ ስእልን ዝተቐርጹ 
ጽሑፋት ይሓቁፍ። ኣገልግሎት ዲጂታላዊ 
ቤት-ንባብ ፈለማ ክዋደድ እንከሎ ብዙሕ 
ባጀትን ሰብኣዊ-ዓቕምን ዝሓትት 
እኳ እንተዀነ፡ እቲ እወታዊ ሽነኹ 
ግን ይዓዝዝ። ኣብ ሃገርና ኣብ 2008 
ዝተመስረተ ዲጅታላዊ ቤት-ንባባ ሮራ፡ 
ኣገልግሎቱ እናሰፍሐን እናዓበየን ይመጽእ 
ብምህላዉ፡ ኣብ’ዚ እዋን እቲ ቤት-ንባብ 
ኣብ ኲለን ዞባታት ኣብ 35 ኣብያተ-
ትምህርቲ ተዘርጊሑ ይርከብ። ብዘይካ’ዚ፡ 
ኣብ ብዙሓት ኣብያተ-ትምህርቲ፡ 
መንግስታውያን ትካላትን ሓይልታት 
ምክልኻልን ትምህርታዊ ትሕዝቶ ዘካተተ 
ጽሑፋት ዘርጊሑ ከም ዝርከብ ይፍለጥ።

ሕብረተ-ሰባት ካበይ ናበይ ብኸመይ?
ክቡራት ኣንበብቲ ኣብ ናይ ዝሓለፈ ዓመት 

ሕታምና፡ እታ ብሲራክ ክፍለ እተዳለወት 
“ሕብረተሰብ ካበይ ናበይ ብኸመይ?” 
ዘርእስታ መጽሓፍ ተሓቲማ ናብ ኣንበብቲ 
ቅድሚ ምዝርግሓ፡ ኣብ ዓምዲ “ሓሳባት” 
ኣብ 61 ክፋላት (ምስ መእተዊ ጽሑፍ) 
መቓቒልና ኣቕሪብናልኩም ነይርና። 
ካብዚ ሕታም’ዚኣ ጀሚርና ድማ፡ 2ይ 
ቅጺ መጽሓፍ “ሕብረተሰብ ካበይ ናበይ 
ብኸመይ?” ብተኸታታሊ ከነቕርበልኩም 
ኢና። 

***

ማሕበረ-ሰብማሕበረ-ሰብ
    ኣብ 2018 “ኣብቲ ኖርወይ ዝበጽሓቶ 

ምዕባላ ንምብጻሕ” ብዝብል ኣርእስቲ ኣብ 
ዝጸሓፍክዎ መጽሓፍ፣ ኣብ ሱሳታት 
ነብሰይ ከም ገዛባንዲኖ ይገልጻ ነይረ፣ ኣብ 
መጀመርታ ሰብዓታት ኣዝማሪኖ፣ ኣብ 
መፋርቕ ሰብዓታትን ድሕሪኡን ከም 
ኤርትራዊን ክንዮኡን ማለት ኤርትራዊ-
ኖርወጃዊ፣ ኣፍሪቃዊ፣ ሰብ - ግን ንምንታይ? 
ክብል’የ ጽሑፈይ ጀሚረ። 
   ስነ-ማሕበረሰብ፡ እዚን ክንዮኡን ዘሎ 

ሕቶታት መንነት ብኸመይ ይግለጽ? 
ማሕበረሰብ እንታይ እዩ? ዝምድና 
ውልቀሰብን ማሕበረሰብን ነዚ ዝጠምርን 
ዝገዝእን ደንቢ (Rule) እንታይ እዩ? 
ማሕበራዊ-ውዳበ ከመይ ይመስል? 
ማሕበራዊ-ኣገባብ እንታይ እዩ? ግርጭታት 
ማሕበረሰብ እንታይ እዮም - ብኸመይ’ከ 
ይፍትሑ? ወዘተ. ብሰፊሑ ዝምርምርን 

ሓሳባትሓሳባትሓሳባትሓሳባት
ንምዕባለ ዝሕግዙ ሓሳባት ዘቕርብን 
ማሕበራዊ ስነ-ፍልጠት እዩ።
   ነፍሲ-ወከፍ ማሕበረሰብ፡ ካብ ጥንቲ 

ጀሚሩ፡ ንማሕበራዊ-ህይወት፡ ማሕበራዊ-
ጥምረት፡ ማሕበራዊ-ደንቢ ዝምልከቱ 
ሓሳባት፡ ትካላት፡ ተግባራት ነይሮሞ እዮ። 
ንኣብነት ኣብ ናይ ሎሚ ኤርትራ ካብ 
ቅድሚ 500 ዓመት ጀሚሩ በብኸባቢኡ 
ማሕበራዊ ደንቢ ዝገልጽ ስኑድ ሕግታት-
እንዳባ ከምዝነበሮ ይፍለጥ። ኣብ 
ኣፍሪቃን ካልእ ከባቢታት ዓለምን ዝነብሩ 
ህዝብታት’ውን ንውሱን ከባቢ ዝገዝእ 
ስኑድን ዘይስኑድን ሕጊታት ነይሮሞም 
እዮም። ኣብ መወዳእታ 19 ክፍለ-ዘመን፡ 
ኤውሮጳውያን ንኣፍሪቃ፡ እስያን፡ ኣመሪካን 
ምስ ወረሩወን ግን፡ እቲ ዝጫጭሕ ዝነበረ 
ንቕሓትን ግስጋሰኡን ተቖጽዩ። ብኣንጻሩ 
ካብ መፋርቕ 19 ክፍለ-ዘመን ጀሚሩ፡ 
ማሕበራዊ-ስነፍልጠት ኣብ ኤውሮጳን ሰሜን 
ኣመሪካን ኣስፋሕፊሑ። በዚ ምኽንያት 
ከኣ፡ ኣብ ዘመንና እንውከሶ ሓሳባት ይኹን 
ትካላት ብዛዕባ ስነ-ማሕበረስብ ዳርጋ 
ብምሉኡ ብኣውሮጳውያንን ኣመሪካውያንን 
ዝማዕበለ እዩ።
   ከምቲ የማናዊን ጸጋማዊን ፖለቲካዊ ስነ-

ሓሳብ ዘሎ፡ ስነ-ማሕበረሰብ’ውን ዓቃባውን 
ሊበራልን ተባሂሉ ዝግለጽ ዝምባለታት 
ኣለዎ።
   እዚ መጽሓፍ’ዚ፡ ቀንዲ ዕላማኡ ብዛዕባ 

ስነ-ማሕበረስብ ዓሚቚ ትንታነ ምሃብ 
ኣይኮነን። የግዳስ መሰረታዊ መረዳእታ 
ስነ-ማሕበረስብ ምቕራብ፡ ናብቲ ቀንዲ 

ሕመረት ናይቲ መጽሓፍ መእተዊ 
ክኾነና ይኽእል እዩ። ንጽሑፍና ዘሀብትም 
ኣምራትን ሓሳባትን ካብ ካልኦት ምልቃሕ፡ 
ምንጩ ካብ ምዕራብ ድዩ ምብራቕ ብዙሕ 
ኣገዳሲ ኣይኮነን። እቲ ቀንዲ ኣገዳሲ፡ 
እቲ ሓሳባት ምስ ኩነታት ሕብረተሰብካ 
ብዝዛመድ መገዲ ምቕራቡ እዩ። ኣድላዪ 
ኣብ ዝኾነሉ፡ ምንጪ ክግለጽ እኳ 
እንተኾነ፡ ዝርዝር መወከሲ ሰነዳት፡ ኣብ 
ጋዜጣ ምቕራቡ ስለዘጸግም፡ ኣብ መጨረሻ 
ናይታ እትሕተም መጽሓፍ ክቐርብ እዩ።
    ኩሎም’ኳ እንተዘይተባህለ፡ ካብ 

ጥንቲ ክሳብ 18-19 ሓ.ዘ. ንስነ-ማሕበረሰብ 
ኣመልኪቶም ብምዕራባውያን ዝተኻየዱ 
መጽናዕቲታን ዝቐረቡ ትንታነታትን ዝበዝሑ 
ብቐጥታ ወይ ብተዘዋዋሪ ካብ ትምህርቲ 
እምነት ዝብገሱ እዮም። ንማሕበራዊ-
ህይወትን ማሕበራዊ-ዝምድናታትን 
ማሕበራዊ ደንቢን ብቐንዱ ብሃይማኖታዊ 
መልክዕ እዮም ዝርእይዎን ዝገልጽዎን። እቲ 
ምዕራባዊ-ክብሪታት (ይሁዳዊ-ክርስትያናዊ 
ልምድታት) ዝብልዎ ድማ፡ ኣብ ጽሑፋት 
ስነ-ማሕበረሰብ ዓቢ ተራ ነይሩዎ። ኣብዚ 
ዘለናዮ መዋእል፡ ክኢላታት ስነ-ማሕበረሰብ 
ከም መበገሲ ዝወስድዎ ትምህርቲ እምነት 
ኣይኮነን። ሳይንስ፡ ፍልስና ወይ ሞራል እዩ። 
ኣብ ከሉ ግን ኣሰር ትምህርቲ ሃይማኖት 
ዓቢ ጽልዋ ኣለዎ። ክሳብ መወዳእታ 
20 ክፍለ ዘመን (መወዳእታ 1980ታት) 
ስነ-ማሕበረሰብን ማሕበራዊ ጽሑፋትን 
ብቐንዱ ናይ ክኢላታትን ምሁራትን 
ዓውዲ ኮይኑ ዕምቈትን ስፍሓትን ዝነበሮ’ዩ። 

ድሕሪ ምፍራስ ማሕበራዊ-ስርዓት ኣብ 
ምብራቕ ኤውሮጳ ግን፡ ስነ-ማሕበረሰብ 
ብጋዜጠኛታት፡ ኣክቲቪስት፡ ፖለቲከኛታትን 
ውልቀሰባትን ተዓብሊሉ ትሕዝቶኡ ጸቢቡ 
ጥራይ ዘይኮነስ ዕምቈት’ውን ኣጥፊኡ 
እዩ። ሰፊሕ ተሳታፍነት ሰባት ኣድላዪን 
ጽቡቕን እኳ እንተኾነ፡ ኣብዚ ዘለናዮ ዘርከበ 
ተንታኒ ዝኾነሉ መዋእል ኢንተርነት ግን 
ዝቐርብ መግለጺታት ጥንቃቐን መመያን 
ዝሓትት’ዩ።
 ማሕበረሰባት ዓለምና ብዙሕ 

ተመሳሳልነት ከምዘለዎም ኣይሰሓትን። 
ይኹን’ምበር ነፍሲ-ወከፍ ማሕበረሰብ ናይ 
ገዛእ-ርእሱ ታሪኽን ባህርይን ኣለዎ። ስለዚ፡ 
ምዕራባውያን ዝጽሕፍዎ ማሕበረሰባዊ 
ጉዳያት ከምዘለዎ ቀዲሕካ ኣብ ካልእ 
ማሕበረሰብ ክትጥቀመሉ ልክዕ ኣይኮነን። 
እቲ ምንታይሲ፡-
1. ምዕራባውያን ዘቕርብዎ ሓሳብ፡ 

“ስርዓተ-ሕብረተሰብ/መንግስቲ፡ ንፍሉይ 
መድረኽን ከባቢን ዝምልከት  ብምዃኑ፣
2. ዓቃባውያን ምዕራባውያን በቲ 

“ምዕራባዊ-ስልጣነ” ወይ “ምዕራባዊ-
ልምድታት” ዝብልዎ ዝተጸልዉ 
ብምዃኖም፣
3. ሊበራል ምዕራባውያን ዝጽሕፍዎ ኣብ 

“ውልቀ-ሰብ” ዝዛዘወ ስለዝኾነ፣
4. ጸጋማውያን ዝጽሕፍዎ ብቐንዱ ኣብ 

“ደርባዊ-ቃልሲ” ዝምርኰስ ብምዃኑ፣
5. ጽልዋ ዘመነ መራኸቢ-ብዙሓንን 

ኣክቲቪስትን ታሪኽ፡ ድልየት/ትጽቢት፡ 
ረብሓ ኣፍሪቃውያን ኣብ ግምት ስለዘየእቱ፣

6. ቋንቋን ልምድን ክብሪታትን 
ማሕበራዊ-ጉጅለታት ኣፍሪቃ ብግቡእ ስለ 
ዘይርድእዎ፣
7. ብዙሓት ኣፍሪቃውያን ምሁራት 

ስነ-ማሕበረሰብ፡ እቲ ብተመክሮ ምዕራብ 
ዝተሃንጸ ትምህርቶም፡ ከም ዘለዎ ኣብ 
ኩነታት ማሕበረሰባት ኣፍሪቃ ክጥቀምሉ 
ስለዝፍትኑ፣
8. ይውሓዱ ይብዝሑ ብዘየገድስ፡ 

ንፖለቲካዊ ይኹን ቁጠባዊ ረብሓ ክብሉ፡ 
ደይ መደይ ኢሎም ስኑዕ ጸብጻባት 
ስለዘቕርቡ፣
9. ንማሕበረሰባት 1ይ ዓለም፡ 2ይ ዓለም፡ 

3ይ ዓለም ብዝብል መካኒካዊ መንገዲ 
ስለዝርእዩዎም፣
10. ኣገዳስነት ግዜን-ቦታን ስለዝዝንጋዕ፣
11. ጽልዋን ተራን ዓለምለኻውነትን 

ደረጃ ምዕባለን ብልክዕ ኣብ ግንዛበ 
ስለዘይኣቱ፣
12. መንነት ብላዕሊ ላዕሊ ስለዝግለጽ፣ 
    በዚን ከምዝን፡ ኩነታት ሕብረተሰብ 

ኣብ ግምት ዘእቱ ማሕበረሰባዊ መጽናዕትን 
ጽሑፋትን ኣገዳስነቱ ልዑል እዩ። ሰፊሕን 
ዓሚቚን መጽናዕቲ ነቶም ንኣፍሪቃን 
ኤርትራን ብቐረባ ዝፈልጡ ሞያውያን 
ዝግደፍ ኮይኑ፡ ኣብዚ መጽሓፍ’ዚ ብመጠኑ 
ነዚ ዝቐረበ ኣምራትን ሓሳባትን ብሓጺር 
ድሕሪ ምብራህ፡- 1) ማሕበራዊ ደምበ 2) 
ማሕበራዊ ኣገባብ  3) ማሕበራዊ ውዳበ 
4) ማሕበራዊ ግርጭት 6) ማሕበራዊ 
ምምዕራይ ዝብሉ ሓሳባት፡ ትካላት፡ 
ተግባራት ብተዛማድነት ኣፍሪቃ ብፍላይ 
ከኣ ኤርትራ ብስፍሕ ዝበለ መልክዑ 
ክንገልጾ ክንፍትን ኢና።

ሲራክ ክፍለ

   ክሳብ መወዳእታ 18 ክፍለ ዘመን፡ 
ኣብ ኤውሮጳ ምንጪ ሓሳባት ብቐንዱ ካብ 
ትምህርቲ-እምነት ዝብገስ እዩ ነይሩ። ኣብቲ 
ግዜ’ቲ፡ ኣብ ዓለም ዘሎ ኩሉ ፍጡር - ሰብ፡ 
እንስሳ፡ ተኽሊ - ብናይ ፈጣሪ ትእዛዝ መደብ 
(Order) ዝተሰርዓሉ ኮይኑ፡ ትዕድልቱ ክቕበል 
ኣለዎ ብዝብል እምነታዊ-ሓሳብ እዩ ዝመርሕ 
ነይሩ። በዚ ድማ ሕብረተሰብ ኣብ ሰለስተ 
መደብ፦ 1) እምነት (Clergy) 2) ጎይቶት 
(Noblity) 3) ሓፋሽ (Third Estate) ተባሂሉ 
ብምክፍፋል ኩሉ መደቡ ከምዝፈልጥን 
መደቡ ከምዝቕበልን ይግበር ነይሩ።
 እቲ ቀዳማይ መደብ ማለት “እምነት” 

ንጳጳስ፡ ኣቕሽሽቲ፡ ኣገልገልቲ ቤተ ክርስትያን 
የጠቓልል። ኣቲ ካልኣይ መደብ “ጎይቶት”፡ 
ነጋውስ፡ ልዑላት (Prince): ራእሲታትን 
መኮንናትን የጠቓልል። እቲ ሳልሳይ መደብ 
“ሓፋሽ”፡ ሃብታምን ድኻን ከይፈለየ ኩሉ 
እምነታዊ ወይ ጎይታዊ ትውልዲ ዘይብሉ፡ 
ነጋዳይ፡ ምሁር፡ ሓረስታይ፡ ዓዃይ፡ ሰራሕተኛን 
ካልእ ኣገልጋሊን ዘጠቓልል ነበረ።
   ኣብ 18 ክፍለ ዘመን፡ ነዚ መዋእል 

ዘኸደ ኣመዳድባ ንምቕያር ብዙሕ ቃልሲ 
ተኻይዱ። ኣብ ኤውሮጳ፡ ብፍላይ እቲ 
ብሰውራ-ፈረንሳ (1789) ዝፍለጥ ናይ ሓፋሽ 
ምንቅስቓስ ነቲ ዝነበረ ስርዓት ኣፍሪስዎ። 
ሰውራ ፈረንሳ ብቐንዱ ብኽብሪ ዋጋ 
መግብን ጥሜትን ዝተለዕለ ኮይኑ፡ ዝመርሕዎ 
ዝነበሩ ግን ላዕለዎት ቀጸላ እቲ ሳልሳይ መደብ 
እዮም ነይሮም (ላዕለዋይ ቀጸላ ሳልሳይ መደብ 
ማለት፡ ጠበቓታት፡ መማህራን፡ ምሁራት፡ 
ሃብታማት ነጋዶ የጠቓልል)። ናይ ሓፋሽ 
ህዝቢ ጠለብ ብቐንዱ ኣብ ምምሕያሽ 
መነባብሮ ዘተኮረ ኮይኑ፡ እቶም መራሕቲ 
ናይቲ “ሳልሳይ መደብ” ቀንዲ ጠንቂ ሽግር 
መነባብሮ ኣብ እምነት ዝምርኰስ ስርዓት 
እዩ፡ ንሱ ከይፈረሰ ራህዋን ምዕባለን የለን፡ 

መፍትሒ ኣብ ሳይንስ ዝምርኰስ ስርዓት እዩ 
ብምባል መሃሩ። እቲ ኣብ እምነት ዝምርኰስ 
መረዳእታ ስነ-ማሕበረሰብ፡ ብሳይንሳዊ መንገዲ 
ንኽትካእ ድማ ብዙሕ ሓሳባት ኣቕሪቦም፡ 
ብዙሕ ጽሑፋት ከኣ ሓቲሞም።
   መራሕቲ ሰውራ ፈረንሳ፡ “ኩሉ ፍጡር 

ብመንፈሳዊ ሓይሊ ዝተዋህቦ ነናቱ መደብ 
ኣለዎ” ንዝብል ሓሳብ ዝጻረር፡ “ንማሕበረሰብ 
ዘቚምዎ ሰባት ባዕሎም እዮም፡ ምድብ ሰባት 
ብፈጣሪ ዘይኮነስ ብሕብረተሰብ እዩ ዝውሰን” 
ዝብል፡ ነቲ ግዜ ኣዝዩ ሓድሽ ፍልስፍና 
ኣምጺኦም። ኣብ ኢሳይንሳዊ፡ ዘይጭበጥን 
ዘይረአን ‘ትእዛዛት’ ፈጣሪ ካብ ምምርኳስ፡ ኣብ 
ሳይንሳዊ ሓቅን፡ ጭብጥን፡ ርኡይ ኩነታት 
ሕብረተሰባትን ምምርኳስ ይሓይሽ ኢሎም 
መጎቱ። ሳይንሳዊ ሓቂ ከኣ ውልቃውነት፡ 
ተጸማምነት፡ ማዕርነት፡ ምትሕግጋዝን 
ደሞክራሲን እዩ መሰረቱ ኢሎም ምሂሮም። 
ኣብ መንጎ እቶም ለውጢ ዝጠልቡን፡ ኣብ 
መንጎ’ቶም ለውጢ ዝቃወሙን ድማ ብዙሕ 
ናይ ሓሳብ (መትከል) ቃልሲን ደማዊ ግጭትን 
ተኻይዱ።
    ድሕሪ መሪር ቃልሲ ሰውራ ፈረንሳ 

ኣብ 1789፡ ሳልሳይ መደብ ዝቆጻጸሮ ባይቶ 
(ፓርላማ ፈረንሳ) ብምቛም ጀሚሩ፡ ብዙሕ 
ሱር በተኽ ለውጢታት ኣብ ሓጺር ግዜ 
ኣተኣታትዩ። ነቲ ለውጢ ንምቑጻይ ዝተገብረ 
ውሽጣውን ግዳማውን ምትእትታው ከኣ 
ንፈረንሳ ናብ ዝበኣሰ ጥምየትን ህልቂትን 
ኣምሪሕዋ። ሰውራ ፈረንሳ ጽኑዕ ደገፍ 
ሓፋሽ ስለዝነበሮ ነቲ ናይ ውሽጢን ግዳምን 
ተጻብኦ ብዕቱብ ተቓሊስዎ። ሓደ ካብቶም 
ንወተሃደራዊ ክንፊ እቲ ለውጢ ዝመርሑ 
ዝነበሩ ጀረራል ናፖልዮን ቦናፐርተ ኣብ 
ሰፊሕ ክፋላት ኤውሮጳ፡ ክሳብ ግብጺ 
ብምብጻሕ ዓበይቲ ዓወታት ኣመዝጊቡ። 
ይኹን’ምበር እቲ መባእታዊ ጠለብ ሓፋሽ 
ከይተማልአ፡ ሰውራ ፈረንሳ ድሕሪ ዓሰርተ 

ዓመትን ሽድሽተ ወርሕን ኣብ መወዳእታ 
1799 ኣኽቲሙ።
 ኣብ ግዜ ሰውራ ፈረንሳ ይኹን ብድሕሪኡ፡ 

ነቲ ሰውራ ኣመልኪቱ ብዙሕ ጽሑፋት 
ተሓቲሙን ገና’ውን ይሕተምን ኣሎ። 
ከም ቀንዲ ጭርሖ ሰውራ ፈረንሳ ዝፍለጥ 
“ናጽነት” (Liberty)፡ “ማዕርነት” (Equal-
ity)፡ “ምትሕግጋዝ/ብጻይነት” (Fraternity) 
ክሳብ ሎሚ ከም ሕላገት ህዝባዊ ምንቅስቓስ 
ዘገልግል ዘሎ እዩ። ሰውራ ፈረንሳ ግን ኣብ 
መነባብሮ ህዝቢ ይኹን ኣብቶም ድሕሪኡ 
ዝመጹ ስርዓታት መሰረታዊ ለውጢ ከየምጽአ 
እዩ ተቖጽዩ።
 ኣብ ግዜ ሰውራ ፈረንሳ ዝቐርቡ ዝነበሩ 

ሓሳባት ነቲ መድረኽ’ቲ ዘንጸባርቑ እዮም። 
እቶም ዝጸንሐ ስርዓት ክዕቅቡ ዝደልዮ፡ 
ሓሳባቶም ኣብ ሕጊ-ፍጥረትን ሃይማኖትን 
ዝተመርኰሰ ኮይኑ፡ ርግኣትን ቀጻልነትን 
ንምርግጋጽ   ኣብ ዘገምታዊ ለውጢ ዝቐንዐ 
እዩ ነይሩ። ብኣንጻሩ እቶም ቅጽበታዊ ለውጢ 
ዝጠልቡ መጎተኦም ኣብ ሳይንስን ሞራልን 
ዝተመርኮሰ ነበረ። በዞም ተገራጨውትን 
ዘይተዓረቑን ሓሳባት ድማ፡ ፈረንሳ ኣብ 
ውሽጣውን ግዳማውን ዕግርግርን ውግእን 
ተሸሚሙ።
ኣብ ግዜ ምዝዛም ሰውራ ፈረንሳ ዝተወልደ 

ኣውጉስተ ኮምተ ኣውጉስተ ኮምተ (Auguste Comte 
1798-1857)፡ ሓሙሽተ-ሽድሽተ ዝተፈላለየ 
ዓይነት ስርዓትን ረጽሚ ዝተሓወሶ ምቅይያር 
መንግስትን ድሕሪ ምርኣይ፡ ካብቲ ናይ 
ዓቀባውያንን ሰውራውያንን ፍልልይ ግልል 
ኢሉ፡ ድኻማት ክልቲኡ ሓሳባት ዝነቅፍን 
ዕርቂ፡ ህድኣትን ምዕባለን ዘምጽእን “ሕጊ 
ሰለስተ ደረጃ” ዝበሎ ሓድሽ ሓሳብ ኣቕሪቡ። 
ናይ ኮምተ “ሕጊ ሰለስተ ደረጃ” ብሓጺሩ፡ 
ናይ ሰብ ኣእምሮ ብሰለስተ ደረጃታት ሓሳብ 
ማለት - ሃይማኖታዊ (Theological)፡ ወድዓዊ/
ባህርያዊ (Metaphysical)፡ ኣወንታዊ (Posi-

tive) ዝምዕብል/ዝሰጋገር እዩ ይብል። ኣብቲ 
ቀዳማይ መድረኽ - ሃይማኖታዊ - ኣእምሮ 
ሰብ “ቁም-ነገር (Essence ) ፍጥረትን 
ትርጉም ህይወትን”፡ “ብእምነት” ማለት ፈጣሪ፡ 
መልኣኽቲ፡ መንፈሳዊ ነገራትን ይገልጾ። 
ኣብቲ ካልኣይ መድረኽ፡ “ቁም-ነገር ፍጥረትን 
ትርጉም ህይወትን” “ብሳይንሳዊ ኣምራት”፡ 
“ባህርያዊ ሕጊ” (natural law)፡ “ሰብኣዊ 
ተመክሮ” (human reason)፡ ወዘተ ይርድኦን 
ይገልጾን። ኣብቲ ናይ መጨረሻ ደረጃ፡ 
“ኣውንታዊነት”፡ “ቁም-ነገር ምንዳይ ማለት 
ኣልፋን ኦሜጋን ትርጉም ህይወት ገዲፉ”፡ 
“ነገራት ከመይ ይተሓሓዙን ይቕጽሉን” 
ዝብል ጭብጢታት ኣብ ምንዳይ የተኩር። 
ደረጃታት ኮምተ ብሓጺሩ ታሪኽ ብኸመይ 
ይግስግስ እዩ ዝገልጽ።
   ናይ ኮምተ መግለጺ ብቐንዱ፡ እቲ ኣረጊት 

ስርዓት ንግስነት ንፈረንሳ ኣብ ደልሃመት 
ዘእተወን ግዜኡ ዝሓለፎን ኮይኑ፡ ናይቶም 
ሰውራውያን ትምኒትን ጠለብን - ናጽነት፡ 
ማዕርነት፡ ደሞክራሲ፡ ሰብኣውነት (Secular 
humanisim) - ድማ መድረኽ ዘይሓለወ 
ለውጥን ዕግርግርን ዝዕድምን እዩ ኣብ ዝብል 
መጎተ ዝምርኰስ እዩ። ታሪኽ ከም ዝምስክሮ 
ፈረንሳ ብሰንኪ ለውጢ ዝጻረሩ ዓቀባውያንን፡ 
ቅጽበታዊ ለውጢ ዝጠልቡ ሰውራውያንን 
ንዘመናት ኣብ ዝቐጸለ ዕግርግር እያ ተሸሚማ። 
ናይ ኮምተ ሓሳብ ዕርቅን ዘገምታዊ ለውጥን 
ግን ሰማዒ ኣይረኸበን።
 እቲ እዋን፡ ሕቡራት መንግስታት ኣመሪካ 

ቆይማ፡ ቅዋም ዘጽደቐትሉ መድረኽ ነበረ። 
ኣመሪካውያን ክሳብ ሎሚ ከም ፍጹምን 
ብሉጽን ዝገልጽዎ ቅዋሞም፡ ኣብቲ ዝተጸሓፈሉ 
መድረኽ ማለት ቅድሚ 250 ዓመት ከም 
ዝሓሸ/ዘስርሕ ኣማራጺ እንተወሰድዎ 
ኣይገረምን። ፋልማይ ብጽሑፍ ዝተሰነደ 
ቅዋም ብምዃኑ’ውን ከም መበገስን ንፍሉይ 
መድረኽ ዘገልግልን ተባሂሉ ክውሰድ ይከኣል 

እዩ። ከምዝፍለጥ፡ ኣብዚ ዝሓለፈ 250 ዓመት፡ 
ልዕሊ ዝኾነ ብዛዕባ ቅዋምን ደሞክራሲን ከም 
ኣመሪካውያን ዝተዛረበን፡ ‘ዝመሃረን’፡ ዝቐጽዐን 
ሃገር የለን። እቲ ሓቂ ግን፡ በቲ ሎሚ ዘለና 
መረዳእታ ሊበራል ደሞክራሲ፡ ነቲ ቅድሚ 
250 ዓመት ዝጸደቐ ቅዋም ኣመሪካ፡ ዝዳረግ 
ኢደሞክራሲ ቅዋም ኣብ ዓለምና የለን። 
ከምዝፍለጥ ኣብቶም ስዒቦም ዝመጹ ዓመታት 
ብዙሕ ምምሕያሻት ተገይርሉ እዩ።
 እቶም ናጽነት ሕቡራት መንግስታት 

ኣመሪካ (ካብ ዓባይ ብሪጣንያ) ዝጠልቡ ዝነበሩ፡ 
ቀንዲ ጭርሐኦም “ብዘይ ፖለቲካዊ ተሰፋትነት 
ቀረጽ ኣይግባእን” (No taxation without 
Representation) ዝብል ነበረ። እቶም ናጽነት 
ዝጠለቡን ቅዋም ኣመሪካ ዝነደፉን ግን ዳርጋ 
ኩሎም ሃብታማት ብዙሓት ካብኦም ከኣ 
ብኣማኢት ዝቑጸሩ ጊላታት ዝውንኑ እዮም 
ነይሮም። እቲ ብወረጃ ቃላት “ንሕና ህዝቢ” 
ኢሉ ዝጅምር ቅዋም ኣመሪካ፡ ነተን ፍርቂ 
ሕብረተሰብ ዝኾና ደቀንስትዮ፡ ንጸለምቲን 
ድኻታት ጸዓዱን፡ ብቐንዱ ከኣ ነቶም ደቀባት፡ 
ከም “ህዝቢ” ዝቖጽር ኣይነበረን። ብዛዕባ’ዚ 
ኣብ ዝቕጽል ጽሑፍና ኣስፊሕና ክንርእዮ 
ኢና። ኣብዚ ምዕራፍ’ዚ ግን እቲ ኣገዳሲ 
ነጥቢ፡ ዝቐርቡ ዝነበሩ ሓሳባት ብዝርዝር 
ንምግላጽ ዘይኮነ፡ ዝቐርቡ ዝነበሩ ሓሳባት ነቲ 
መድረኽ’ቲ ኣብ ግምት ዘእተዉ ምንባሮም 
ንምጥቃስ ጥራይ እዩ።
 ኣብ ላዕሊ ብሓጺር ከም ዝረኣናዮ፡ ናይ 

ፈረንሳ ሰውራውያን “ማዕርነት፡ ናጽነት፡ 
ምትሕግጋዝ” ብምጭራሕ ቅጽበታዊ ለውጢ 
ንምምጻእ ፈቲኖም ከይተዓወቱ ክተርፉ 
እንከለዉ፡ እቶም ዝበዝሕ ክፋል ሕብረተሰብ 
ጎስዮም “ብዘይ ፖለቲካዊ ተሳታፍነት ቀረጽ 
ኣይግባእን” ዝብሉ ዝነበሩ ኣመሪካውያን 
እዉን ነዊሕ ከይጸንሑ ናብ ኲናት ሓድሕድ 
እዮም ኣምሪሖም።

        ይቕጽል . . .        ይቕጽል . . .

ማሕበራዊ ኣምራትን ሓሳባትን



ሓዳስ   ኤርትራ መበል 33 ዓመት ቁ.198 18 ሚያዝያ 2024 - ገጽ 4

ሓደ እዋን ቡድሃ፡ ካብ ሓንቲ ከተማ ናብ ካልእ ጐሮቤታ 
ከተማ ምስ ሰዓብቱ ይጓዓዝ ነበረ። ሰዓብቱ፡ ሓደስቲ ተመሃሮኡ 
ነበሩ። ኣብ ጕዕዞኦም ሓንቲ ሓጽቢ ምስ ረኸቡ፡ ቡድሃ 
ንኸዕርፉ ኣዘዘ። ንሓደ ካብ ሰዓብቱ ጸውዖ’ሞ፡ “ኣመና ጸሚአ 
ኣለኹ። ካብታ ሓጽቢ ዝስተ ማይ ኣምጽኣለይ፡” ክብል ለኣኾ።

እቲ ሰዓቢኡ ናብታ ሓጽቢ ከደ። ሰባት ክዳውንቲ ክሓጽቡን 
ብዙሓት ከብቲ ብማእከል እቲ ሓጽቢ ክስንጥቑን ጸንሑዎ። 
እቲ ማይ ከኣ ተዘሪጉ ነበረ። “ካብዚ ዝተዘርገ ማይ ከመይ 
ኣቢለ’የ ንቡድሃ ክህቦ? እዚ ንቡድሃ ዝወሃብ ማይ ኣይኰነን፡” 
ኢሉ ሓሰበ። ናብ ቡድሃ ተመሊሱ ድማ “እቲ ማይ ተዘራሪጉ 
እዩ፣ ክስተ ዝኽእል ኣይኰነን፡” በሎ።

ድሕሪ ፍርቂ ሰዓት ይኸውን ቡድሃ ነቲ ኣቐዲሙ ዝለኣኾ 
ተመሃራዩ ብምጽዋዕ፡ ዝስተ ማይ ካብታ ሓጽቢ ከምጽኣሉ 
ደጊሙ ለኣኾ። እቲ ምእዙዝ ተመሃራዩ ኸኣ ናብቲ ሓጽቢ 
ከደ። እቲ ዘርጊ ንታሕቲ ዘፍ ኢሉ፡ እቲ ማይ ከኣ ጸርዩን 
ረጊኡን ጸንሖ። “ቡድሃ ካብዚ ጽሩይ ማይ ክሰቲ የምሕረሉ’ዩ፡

ሱራፌል ተ.ሱራፌል ተ.

ልቦናልቦና ኣነቓቓሒ ዛንታ
ሰላም ኣእምሮሰላም ኣእምሮ

ሸባብሸባብ
ሃሃ ማማ መመ ተተኤኤ

ሕጂ’ውን ሰላም እዩ መዝሙርና!ሕጂ’ውን ሰላም እዩ መዝሙርና!ሓሳባትሓሳባት
ሰላም፡ እታ ኩሉ ወዲ ሰብ ሃረር 

ዝብላ ዝኸበረት ሃብቲ’ያ። ሓድሕዳዊ 
ምክብባር፡ ምጽውዋር፡ ሓድነት፡ 
ማዕርነት፡ ርእሰ-ምርኮሳ፡ ፍቕሪ 
ስድራን ሃገርን፡ ፍትወት ስራሕን 
ገለ ካብ’ቶም ንሰላም መንገዲ 
ዝጸርጉ ጸጋታት እዮም። ሰላም፡ ካብ 
ትህኪት ናብ ጻዕሪ፡ ካብ ዘረባ ናብ 
ግብሪ፡ ካብ ድንቑርና ናብ ምህሮ፡ 
ካብ ሕማም ናብ ጥዕና፡ ካብ ሽታ 
ባሩድ ናብ ሽታ ዕምበባ፡ ካብ ጥሜት 
ናብ በረኸት፡ ካብ ዕግርግር ናብ 
ስርዓት እተሰጋግር ድንድል እያ። 
ሰላም፣ ጉዕዞኣ ነዊሕ’ዩ፣ ሚዛና’ውን 
ረዚን’ዩ። ነቲ ነዊሕ ጉዕዞ ተስፋን 
ጽንዓትን፡ ነቲ ረዚን ሚዛን ሓለዋን 
መስዋእትን ትጠልብ። 

ሰላም ዝሕላገቱ ሓፋሽ፡ ቅኑዕ ልቢ 
ክህልዎ ባህርያዊ እዩ። ቅንዕንኡ፣ 
ኣብቲ ብሩህ ፍሽኽትኡ፡ ኣቀባብላ 
ጋሽኡ፡ ፍትወት ስርሑ፡ ሓድነቱ፡ 
እምነቱ፡ ተስፍኡን ጽንዓቱን 
ይውከል። ሰላም ዝመዝሙሩ 
ሓፋሽ ዝውንኖ ንቕሓትን ውዳበን 
መዳርግቲ የብሉን። ብኣንጻሩ፡ 
ንሰላም ክብሪ ዝኸልእ ሓፋሽ 
ዝፈጥሮም ስርዓታት ቄናን ልቢ 
ይውንኑ። ጥልመት፡ ተንኮል፡ ሓሶት፡ 
ፈኸራ፡ ትህኪት፡ ስርቂ፡ ቅትለት 
ወዘተ. ቄናን ልቢ ካብ እትተፍኦ 
ትኪ እዩ። ሰላሙ ዝዘረገ ሓፋሽ 
ካብ ብንቕሓቱ ብድሕረቱ፡ ካብ 
ብውዳብኡ ብፍልልያቱ፡ ካብ ብጻዕሩ 
ብትህኪቱ ይልለ። 

ጥልመት፡ ካብ ነብሰ-ምትሓት 
ዝምንጩ ዓኽታ እዩ። ጥልመት 
ካብ ምጥርጣር፡ ምጥርጣር ካብ 
ጉድለት እምነት፡ ጉድለት እምነት 
ካብ ነብሰ-ምትሓት ይውለድ። 
ነብሰ-ምትሓት፣ ምስሊ ውሽጥኻ 
ካብ ዘይምቅባል ዝፍጠር ኲናት 
ውሽጢ እዩ። ከም ሳዕቤኑ፡ ታሪኽ 
መዘምራን ኲናት ብጥልመትን 
ምዝንባዕ ታሪኽን ክበሓት ግድን 
ይኸውን። ጥልመት ኣሉላ ንራእሲ 
ወልደሚኪኤል ሰሎሞን፡ ጥልመት 
ወያነን ስዒቦም ዝመጹ ሰብ ጥሙሕን 
ንህዝቢ ኤርትራ ገለ ካብ’ቶም 
ፍሩያት ኣብነታት ጥልመት እዮም። 
ብመንነቶምን ታሪኾምን ዝሓፍሩ 
መዘምራን ኲናት፡ ንዓወታት ካልኦት 
ከዘንብዑ ግዜኦም የሕልፉ። ታሪኽ 
ውግእ ሽረን ስርሒት ፈንቅልን (ኣየ 
ምጽዋዕ!) ገለ ካብ’ቶም ዝተዘንብዑ 
ፍጻመታት’ዮም። ነቲ ዘዘንብዕዎ 
ታሪኽ ክሰርሕዎ ብዘይ ምኽኣሎም 
ሕፍረትን ሕስረትን ተኸዲኖም 
ንረኽቦም። “ንኻልኦት ዝፈሓርካያ 
ጉድጓድ ባዕልኻ ትኣትዋ” ከም 
ዝብሃል፡ ኣብ’ቲ ዝፈሓርዎ ጉድጓድ 
ክቕበሩ’ውን ተፈሪዶም ኣለዉ።  

ቅንዕና፡ ካብ ክቱር ድሌት ሰላም 
ዝምንጩ ጸጋ እዩ። ቅንዕና ካብ 
እምነት፣ እምነት ካብ ፍቕሪ ትውለድ። 

እምነት ዘለዎ ሓፋሽ ኣይጠራጠርን፣ 
ስለ ዘይጠራጠር ኣይጠልም 
ኣይጥርር! እምነት ዝመልኦ 
መዝሙር ሰላምና ጽንዓት፡ ሓርነት፡ 
ናጽነት፡ ንልምዓት ዝብሉ ራእይታት 
ጋህዲ ክንገብሮም ሓይሊ ሂብና 
ኣሎ። ትኩርነትና ንልቢ ጸላእትና 
ክንፈልጥን ውዳበና ክነሕይልን 
ኣኽኢልና’ዩ። መዘምራን ኲናት 
ንመዝሙር ሰላምና መዝሚዞም፣ ነዛ 
ቅንዕቲ ልብና ካብ ሱራ ንምምንቋስ 
ዘይፈንቀልዎ እምኒ የለን። ኮይኑ ግን 
ከም’ቲ ኣቦታትና ዝመሰልዎ “ሃመማ 
እንተበዝሑ መኽደን ቶፈይቶ 
ነይከፍቱ” እዩ ነገሩ፣ ንመዝሙርና 
ከህጥምዎ ኣይከኣሉን፣ ብሕጂ’ውን 
ኣይክኽእሉን እዮም፣ እቲ ምንታይሲ 
ህዝቢ ኤርትራ ነታ ብገዛእ ቅልጽሙ 
ዘምጽኣ ዘውዲ ከም ብሌን ዓይኑ ስለ 
ዝሕልዋ። 

ሰላም፣ ሰለም ከየበልካ 
ብምስራሕ’ያ እትመጽእ። ከም’ቲ 
ክቡር ፕረዚደንት ኢሳይያስ 
ኣፈወርቂ ኣብ ሓደ ኣጋጣሚ፦ 
“ርግኣትን ሰላምን ኮነ ራህዋን 
ጣዕምን ዝስራሕን ዝስርሓሉን 
እምበር ሎተርያ ኣይኮነን” ክብል 
ዝገለጾ፡ ህዝቢ ኤርትራ ንሰላም ስለ 
ዝሰርሓላ እዩ፣ ካብ ብመልሓሱ 
ብግብሩ ዝዛረብ። “ስቅ ዝበልና ስቕ 
ክንብል ስለዝደለና እዩ” ዝብል ናይ 
ወትሩ መልስና፣ መርኣያ ግብራዊ 
ባህልናን ድሌት ሰላምን እዩ። ስራሕ 
ዝቛንቑኡ ሓፋሽ ጥበብን ፍልጠትን 
ይመልኦ። ጥበብን ፍልጠትን 
ዝመልኦ ሓፋሽ ድማ ኣብ ነብሱ 
ይኣምን፣ ንሰላም’ውን ይዝምር። 
ኣብ ነብሱ ስለ ዝኣምን “ናትና 
ኣይንህብን ዘይናትና ኣይንደልን” 
እናበለ ይዝይም። ብኣንጻሩ፣ ናይ 
ኲናት ነጋሪት ዝሃርም ህዝቢ 
ትህኪት ስለዝገዝኦ ኣብ ረድኤት እዩ 
ዝዕቆብ። ረድኤት፣ ካብ ንነብስኻን 
ሕብረተሰብካን ዘይምፍቓር ዝመጽእ 
ናይ ኣእምሮ ሕማም እዩ። ኣዒንትኻ 
ኣዐዊሩ፣ መንፈስካ ኣጸልሚቱ፣ ኣብ 
ተልእኾ ግጭታት’ዩ ዝጸምደካ። 
ጥልመት፡ ዓመጽ፡ ጭውያ፡ ዘረፋ፡ 
ወራር ዝኣመሰሉ ቅድመ ኹነት፡ 
ረዲኤት ንኽትወስድ ዝኽፈሉ ግብሪ 
እዮም። ረዲኤት ዝጠዓመት ከብዲ 

ድማ መዝሙር ኲናት ከተዳሉ 
ብርዕን ወረቐትን ሃሰው ትብል። 
ገለ ካብ’ተን ብበላዕቲ ውዳቕ 
ዝኾኑ መዘምራን ኲናት ዝተዘየማ 
ሕደማታት ምስ እንርኢ “እንቢ ያለ 
ሰው፡ ጥይት ኣጉርሶው” “ኣስመራ 
እንተዘይኣትየ ኣይሰምዕን እየ”፡ 
“ድሕሪ መረጻ ሓዲኣ’ላ ኣብ ዛላ 
ኣንበሳ” ክጥቀስ ይከኣል። 

መስዋእቲ፡ ሽግ ብርሃን ናይ’ቲ 
ከቢድ ጉዕዞ ሰላም እዩ። ከም’ቲ 
ምምካኽ ሽምዓ ብርሃን ዘውሕስ፣ 
ውሕስነት ሰላም ድማ ብመስዋእቲ 
እዩ ዝረጋገጽ። መስዋእቲ ዝፈላለ 
እኳ እንተኾነ፣ እታ እንኮ መተካእታ 
ዘይብላ ህይወትካ እትኸፍለሉ 
መስዋእቲ ግን መወዳድርቲ 
የብሉን። ህዝቢ ኤርትራ ኣንጻር ኩሉ 
ተጻብኦታት መኪቱ ኣብ’ዚ ሎሚ 
በጺሕዎ ዘሎ ጉዕዞ ሰላም ክበጽሕ 
ዝኸፈሎ መስዋእቲ መዳርግቲ 
የብሉን። እዚ ዝኾነሉ ምኽንያት 
ከምቲ ሓርበኛ ኣቦና ዓብደልቃድር 
ከቢረ ዝመስከሮ፣ ህዝቢ ኤርትራ ካብ 
ሽሕ ዓመት ብውርደት ሓንቲ ዓመት 
ብኽብረት ምንባር ከምዝበልጽ 
ስለዝኣምን እዩ(ኣይንፈላለ፡197)። 
እዚ እምነት’ዚ ሕመረት መዝሙር 
ሰላምና እዩ።

“መዝሙር ሰላም፡ ፍቕሪ፡ 
መዝሙር ኲናት፡ ጽልኢ” 
ይወልድ። ንመዝሙር ሰላምና 
ከህጥሙ ዝወርወርዎ ጽልኢ ማእለያ 
የብሉን። ኲናት ጽልኢ ክምህሩ 
ዘይጸውዕዎ ደብተራን ዘይተወከስዎ 
ደብተርን’ውን የለን። ዓውታን 
ቃናን መዝሙር ሰላምና ካብ’ታ 
ብፍቕሪ ሃገር ዝነደደት ንጽህትን 
ቅንዕትን ልቢ ሓፋሽ’ዩ ዝፍልፍል። 
መዘምራን ኲናት ንመዝሙር 
ሰላምና ከምዘይስዕርዎ ስለ ዝፈልጡ፡ 
ብዘይ ዝኾነ ምሉእ ደገፍ ካልኦት 
ሓያላን ሃገራት ክወሩና ኣይደፍሩን 
እዮም። ስርዓት ሃይለ ስላሴ 
ብደገፍ ኣሜሪካ፣ ስርዓት ደርግ 
ብደገፍ ሶቬት ሕብረት፣ ስርዓት 
ወያነ ብደገፍ ስርዓት ዋሽንግተን 
ክወሩና እንከለዉ፣ ብጽንዓትና ካብ 
ኮረሻ ስልጣኖም ከም ዝተኣልዩ 
ታሪኽ ይምስክር። ብመዝሙር 
ኲናት ዝቐስቀስዎ ጽልኢ ተመሊሱ 
ጸልማት ጓሲሱ ምስ ኣምጽኣሎም፣ 
ኣታሊለሞ ዝጸንሑ ሓፋሽ መዝሙር 
ሰላም ዘዘምሮ መምህር ንኽመጽእ 
ብሃንቀውታ ይጽበዩ ኣለዉ። 
ምስጢር ሓይሊ መዝሙር ሰላምና 
ኣብ ቁጽርና  ዘይኮነ ኣብ ሓድነትን 
ዕምቖትን እቲ ልባዊ ድምጽና 

እዩ ዝምርኮስ። ከም ውጽኢቱ፣ 
ከነምበርክኽ እንበር ክንምብርከኽ 
ኣይተራኣናን።  

መዝሙር ሰላምና ማእከል ስሕበት 
እዩ። ህዝቢ ኤርትራ መዝሙር 
ሰላም ክዝምር ካብ ዝጅምር 
ዘመናት ኣቑጺሩ ይርከብ። ዓበይቲ 
ስልጣነታት ናይ ዓለምና (ግብጺ፡ 
ሮማ፡ ግሪኽ) ክነግዱ፡ ቅዱሳን 
እምነታት (ምስልምናን ክርስትናን) 
ብሰላም ክስበኩ፡ ዝተመዛበሉ 
ኣህዛብ ኣብ ባሕርናን መሬትናን 
ክዕቆቡ ምኽንያት ዝነበረ መዝሙር 
ሰላምና እዩ። ሓድሕዳዊ ምክብባርን 
ምጽውዋርን ንመዝሙር ሰላምና 
ካብ ዝምግቡ ጸጋታት እዮም። 
በኣንጻሩ፣ ሓድሕዳዊ ምክዕዓብን 
ክትዕብልል ምድላይን መዝሙር 
ኲናት ዝፈጥሮም ዘይዕንገሉ 
ሸውሃት እዮም። መዘምራን ኲናት 
ንመዝሙር ሰላምና ክዕብልሉ፣ 
ስሕበትና ብስሕበት ጽልእን 
ቅርሕንትን ክትክኡ ምህቃኖም 
ዘሰንብድ ኣይኮነን። እቲ ምንታይ’ሲ 
ታሪኽና፣ ታሪኽ ተጋድሎ ኣንጻር 
ዕብለላን ዕንደራን ስለ ዝኾነ። ህዝቢ 
ኤርትራ መዝሙር ስላም ስለ ዝዘመረ 
ንመግዛእትን ንናይ ሰላሳ ዓመት 
መሪር ብረታዊ ቃልስን ተፈሪዱ 
እዩ። ዝፈጠሮ ሰውራ ንብዙሓት 
ደለይቲ ሓርነት መወከሲ ኮይኑ 
ይርከብ። በዚ ዝተደነቐ ታንዛንያዊ 
ዓብዱራሕማን ባቡ፡ “መጻኢት 
ኣፍሪቃ ኣብ ሓራ መሬት ኤርትራ 
ርኤያ” ክብል ዝመስከረ። ህዝቢ 
ኤርትራ ናጽነቱ ብገዛእ ቅልጽሙ 
ድሕሪ ምምጽኡ’ውን እንተኾነ 
ካብ ተጻብኦ ኣየዕረፈን። ኮይኑ ግን 
“ሓቅን ጊሓትን እናሓደሩ ይበርሁ” 
ከም ዝብሃል፣ መዝሙርና ዝዝምሩ 
ኣህዛብ ጊሓት ጊሓት ይስስኑ ኣለዉ።

” ኢሉ ብምሕሳብ፡ ማይ ቀዲሑ ናብ ቡድሃ ተመልሰ።

ቡድሃ ነቲ ማይ ተመልከቶ። ናብቲ ሰዓቢኡ ብምቕናዕ ከኣ፡ 
“እዚ ማይ ክጸሪ እንታይ ከም ዝገብርካ ኣስተውዒልካዶ? 
እቲ ዘርጊ ዅሉ ባዕሉ ክዓርፍ ሓዲግካዮ፣ ከምቲ ዝዀኖ 
ክኸውን ገዲፍካዮ። ክርበሽ እንከሎ ባዕሉ ክዕርፍ ሕደጎ። 
ቍሩብ ግዜ የድልዮ’ዩ። ንኽረግእ፡ ንኽዓርፍ፡ ዝዀነ ሃልኪ 
ኣየድልየካን እዩ። ብዘይ ሃልኪ ባዕሉ ዘፍ ክብል እዩ፡” በለ 
ቡድሃ።

‘ሰላም ኣእምሮ’ ምርካብ ኣትዓቢ ኣይኰነን። ሃልኪ 
ኣየድልዮን። ኣብ ውሽጥኻ ሰላም እንተ’ሎ፡ ሰላም ካብ 
ውሽጥኻ ናብ ደገ የስፋሕፍሕ እዩ። ኣባኻን ኣብ ከባቢኻን 
ይመልእ። ኣብ ጥቓኻ ዝቐርቡ ሰባት ድማ ሰላምን በረኸትን 
ይዓስሎም። ቡድሃ ነዚ’ዩ ዝነግር ነይሩ። ከምቲ ዝተዘርገ ማይ፡ 
ንስኻ ከይተዓብካ፡ ግዜ ብምሃብ ጥራይ ዝግ ክብል እትሓድጎ፡ 
ሰላም ዘይብሉ ዘዕገርግር ኣእምሮ ኸኣ ልክዕ ከምኡ ክረግእ 
ግዜ ክትህቦ ጥራይ’ዩ ዘለካ።

ሩፍታሩፍታሩፍታሩፍታ
ጥዑምዝጊ ተስፋይጥዑምዝጊ ተስፋይ
tum.tes.88@gmail.com

ሰኣን’ታ ጭራም ወረቐት“ገለ እዋን ድማ ምስ ወተሃደራት ትነብር 
ከም ዝነበርካ ዕላል ሰሚዐ’ሞ፡ ሓቂ ድዩ? እንተ 
ዀይኑ ብኸመይ ኢኻ ምስ ወተሃደራት 
ተጸጊዕካ?”
“ይነብር ዘይኰንኩስ፡ ምስኣቶም እውዕል 

ነይረ። ምስ መሰየ ድማ ገዛይ መጺአ እድቅስ። 
ካብ ገዛና ርሕቕ ኢሉ ሓደ ዓርኪ ነይሩኒ። 
ብኸመይ ከም ዝተላለና ክዝክሮ ኣይክእልን። 
ንሱ ናብ’ቲ ወተሃደራት ዝነብሩዎ ቦታ 
ይኸይድን ይለኣኾምን ስለ ዝነበረ፡ ሓንቲ 
መዓልቲ “መልእኽቱ ንኸብጽሕ እናኸደ 
ኸሎ ምስ ተራኸብና፡ ‘ንዓናይ ኣካይደኒ’ 
ኢሉኒ። ኣብኡ ምስ ከድና፡ ንሳቶም ‘ዳቦ’ 
ዝብልዎ ሕምባሻ ሂቦምና። ድሕሪ’ዚ፡ ንሱ 
ክኸይድ ከሎ ምስኡ ክኸይድ ጀሚረ። ንዓይ 
ክልእኩኒ ምስ ጀመሩ ኸኣ፡ ዋላ ንበይነይ 
ክኸይድ ጀሚረ። 
“እንታይ ይልእኩኻ”
“ኒዶ ጸባ፡ ማርማላታ፡ ወንጂ ሽኮር፡ በሶ 

(ጥሕኒ) ገለታት እሸጠሎም። ንሳቶም ድማ 
ዝብላዕ ይህቡኒ። ምስ ለመድኩዎም ከኣ 
ከሲበ ክሽጠሎም ጀሚረ። ደሓር ከይተፈለጠኒ 
ምስኦም ክውዕል ጀሚረ” 
ኣብ’ዚ እዋን ኪዳነ፡ ወዲ 14 ዓመት ኣቢሉ 

ገይሩ፡ ገንዘብ ለሚዱ ጥራይ ዘይኰነ፡ ምስ 
ዓርኩ ዋላ’ውን ንበይኑ ዘዝረኸቦ ገንዘብ 
ምሕሻሽ ተላመደ። ኣደኡ ዋላ’ኳ ብእኡ 
ይሻቐላ እንተ ነበራ፡ ዝተሓዝ ኮተቴ ኣይነበረን። 
ሓደ ግዜ ኸኣ ከይመጽአ ሓደረ’ሞ፡ ንጽባሒቱ 
ከም ዝተኣስረ ሰምዓ። 
  “ኣደይ ከም ዝተኣሰርኩ ሰሚዓ ደሃየይ 

ንኽትገብር ንጕሆ ምስ መጽአት፡ እቶም 
ወተሃደራት ከኣ ከጓጥጡላ ኸለዉ እርእያ 
ነይረ። ንጽባሒቱ ዝሰድዱኒ ይመስለኒ 
ስለ ዝነበረ፡ ናብ ገዛ ክምለስ እንተ ዀይነ 
ኣደይ ክትሰምዕ ስለ ዘይብላ፡ ወለዲ ከም 
ዘይብለይን ‘ኣሕድሩኒ’ ኢለ እናለመንኩ 
ከም ዝሓድርን ነጊረዮም። እንታይ ይብሉዋ 
ከም ዝነበሩ’ኳ እንተ ዘይሰማዕኩ፡ ምስ’ቲ ኣነ 
ዝሃብኩዎም ‘ወለዲ የብለይን’ ዝብል ሓበሬታ 
ስለ ዝተገራጨዎም’ዮም ዘጓጥጡላ ነይሮም 
መስለኒ። ምስኣ ብዙሕ ተዘራሪቦም። ሰዓት 
ዝኸውን ኣጽኒሖም ከኣ ሰዲዶማ። ንዓይ 
ድማ ንጽባሒቱ ፋዱስ፡ በቲ ገጅፍ ሳእኒ ክልተ 
ዝጋምበቲ ሂቦም ፈንዮምኒ።
ናበይ ከም ዝኸይድ ጠፊኡኒ። እንታይ 

ከም ዝገበርኩ ሰሚዓ ከይትኸውን እውን 
ፈሪሐ። ሽዓ መዓልቲ፡ ክሳብ ምሸት ካብ ከባቢ 
ገዛውትና ፍንትት ኢለ ኮለል ክብል፡ ሓሓደ 
ግዜ ድማ ኣብ ገለ ጸግዒ ኮፍ ኢለ ከዕርፍ 
ወዓልኩ። እዋን ጽልግልግ ኢሉ ሰብ ነናብ 
ገዝኡ ክኣቱ ምስ ጀመረ ግን ፍርሒ ክስመዓኒ 
ጀሚሩ። ምስኡ ድማ ጥምየት ነይሩኒ። ሰዓት 
ሕላፍ ምስ ቀረበ ግን፡ ዝገብሮ ኣይነበረንን። 
እናተሸቝረርኩ ገዛ ኸይደ” 
“እንታይ ዲኻ ገይርካ?”
“ምስ’ቲ ዓርከይ ኣረቂ ሰቲና - ሰኺርና 

ኢና ነይርና። ንሱ ናብ ገዝኡ፡ ኣነ ናብ ገዛይ 
ምስ ተፈላለና፡ ሰዓት ሕላፍ ኰይኑ፡ ሰኺረ 
ሰንከልከል ምባለይ ከይኣክል፡ ሽጋራ እናሰተኹ 
ከለኹ እዮም ሒዞምኒ። መስተ ንፈለማ ግዜ 
እየ ሰትየ። ሽጋራ ግን ሰልዲ ክንረክብ ከለና 
ንሰቲ ነይርና ኢና።    
“ወዲ ክንደይ ዓመት ነይርካኸ”  
“15 ዓመት ገለ እየ እንተ ዀንኩ። ግን 

መስተ ይኹን ሽጋራ ስብእነት’ዩ ዝመስለና 
ነይሩ። ከማን ብስኽራን ኣይኰንኩን ሰንከልከል 
ኢለ። ውሑድ ኢና ሰቲና፡ እንደገና ድማ 
ኣእምሮይ ጥዑይ እዩ ነይሩ። ከም ዝሰኸርኩ 
ንኽረኣየለይ ኢለ’የ ወሲኸሉ”

“ሕራይ እስከ ቐጽል”
“. . . ኳሕኲሐ ገዛ ምስ ኣተኹ፡ ሉና 

ሓፍተይ ናፊቓ ድያ፡ ወይ ደንጊጻትለይ 
ወይ’ውን ተሻቒላ፡ ሕንቕንቕ ክትብል 
ርእየያ። ኣነ እንታይ ከም ዝብል ጨኒቑኒ፡ ደኒነ 
ትም በልኩ። ኣደይ፡ ጓሂ እናተሰመዓ “ኮፍ 
በል” በለትኒ’ሞ፡ ዝን ኢላ ክትርእየኒ ድሕሪ 
ምጽናሕ፡ “ኣታ ኪዳነ ወደይ፡ ጨቐቕ ኢለ 
ዘዕበኹኻ ኣደኻ ብኾፈይ ከለኹስ፡ ‘ወለዲ 

የብለይን’ ክትብል! እንታይ ገይረካ ድየ? 
እንታዋይ ርጉም እዩኸ ከምኡ ኢሉ ነጊሩካ? 
ሉና ሓፍትኻዶ ኣይኰነትን? ካን ክድዕ. . .” 
እናበለት ነብዐት። 
ክምልሰላ ዘኽእል ትብዓት ኣይነበረንን። 

ንብዓታ ከይነቐጸ ተሲኣ፡ ድራር ቀሪባትለይ። 
ምስ ተደረርኩ፡ እንደገና ኣብ ቅድመይ ኮፍ 
ኢላ “ስለምንታይ ኢኻ ወለዲ የብለይን 
ኢልካዮም?” ኢላ ሓተተትኒ። 
“ከምኡ ኣይበልኩዎምን፡ ባዕሎም’ዮም” ኣሉ 

ቐጣን በልኩ። 
“ንስኻ እንተ ዘይትብሎም ደኣ ካብ ጁባኦም 

ኣውጺኦምዶ ኸምኡ ኢሎም?”
“ቍሩብ ተደናጊረ ኣለኹ መስለኒ፡ ንሳ 

ኣደኻ ዘይምዃና ፈሊጥካ ዲኻ?” 
“ኣበይ ክፈልጥ ደኣ! ኣነ’ኮ ‘ስለምንታይ 

ምእሳርካ ካባይ ክትሓብኦ ደሊኻ’ ኢላ 
ትቋየቘኒ ዘላ ጥራይ እዩ ዝመስለኒ ዘሎ። ነቲ 
ዘረባ ፈጺመ ኣየድሃብኩሉን።  ከመይ ገይረኸ 
ከድህበሉ። ንሳ ድማ ‘ወለዲ የብለይን’ ከም 
ዝበልኩ መን ከም ዝነገራ እንድዒ፡ ‘ክሒድካኒ’ 
ብዝብል ሓሳብ’ያ ሓዚና። ኣነ ዝሓስቦን ንሳ 
ትሓስቦን በበይኑ ነይሩ።  
“ቀጽል እስከ?”    
“ደደጋጊማ ኸምኡ ትብለኒ። ንዓይ ዘፍርሓኒ 

ዝነበረ፡ ‘ሰኺሩ ሽጋራ ክሰቲ ረኺብናዮ’ 
ኢሎማ ኸይኰኑ። ንሳ ድማ ‘እንታይ 
በዲለዮ?’ ኢላ ተስቆርቍር። ‘ኣይበልኩን’ ኢለ 
ምስ ኣቕበጽኩዋ፡ ‘ደሓን በል’ ኢላ፡ ባህ ከይበላ 
ገዲፋትኒ።”
ኪዳነ፡ ድሕሪ’ዚ ፍጻመ’ውን እንተ ዀነ 

ኣደብ ኣይገበረን። ክሳብ ወዲ ዓሰርተ ሸሞንተ 
ዓመት ዝኸውን ኣይካብ ትምህርቲ፡ ኣይካብ 
ስራሕ፡ ዞርሞ ዞርሞ ዀይኑ ኣሕለፎ። 
እንሓንሳብ ሰዓት ዘይብሉ የምሲ፡ ኣደኡ 
ክምዕዳኦ ኸለዋ ምስኪንኪን እናበለ ‘ሕራይ’ 
ይብል፡ ግን ከኣ መሊሱ ይገድድ። ነዚ ኩነታት 
ዝተዓዘበ ዘመዶም፡ ቝሩብ እንተ ተመሓየሸ 
ኢሉ ናብ ዓዲ ሑዙዎ ኸደ። ናብራ ዓዲ 
ግን፡ ካብ ሳልስቲ ንላዕሊ ክጻወሮ ኣይከኣለን። 
ድልየቱ እንታይ ምዃኑ ዝፈልጥ’ውን 
ኣይነበረን። ንሰብ ከይነገረ ኣንጊሁ ብምምላቝ 
ድማ፡ ናብ መንደፈራ ተመልሰ። ከም’ታ 
ኣብ ቀላይ ዝተደርበየት ቆጽሊ ንፋስ ናብ 
ዝደፍኣ እተንሳፍፍ፡ ንሱ እውን ስምዒቱ ናብ 
ዝደፍኦ ብሃውሪ ይጥበስ ነበረ። ውሉፍ ናይ 
ሽጋራ ዀይኑ’ዩ። መስተ እንተ ረኸበ’ውን 

ኣይገድፍን።  
“ኣብ ከም’ዚ ዝበለ ሕማቕ ህይወት ከለኹ፡ 

እቲ ናብ ገጠር ወሲዱኒ ዝነበረ ዘመድ፡ ኣብ 
ዝመጽአሉ እዋን፡ ክከታተለንን ክቋየቖንን 
ጀሚሩ። ሓደ መዓልቲ፡ ምእንቲ ከይወጻእኩ 
ከለኹ ክረኽበኒ ኢሉ፡ ብንጕሆኡ ናብ ገዛና 
መጺኡ። ኩነታቱ ናይ ጥዕና ከም ዘይኰነ 
ክግምቶ ኣይተጸገምኩን። እትው ከይበለ ‘ኣታ 
ቖልዓ፡ ነዛ ኣረጊት ሰበይቲ ሰላም ኣይትኽለኣያ። 

እንተ ዀነ ነቲ ጨፈፍ እናበለት ንኸብዳ 
ገዲፋ ዘዕበየትካ ርኢኻ ክትሕግዛ እዩ ዝግበኣካ 
ነይሩ። ንሳ እንተ ዘይተዕብየካዶ ዘልዕለካ 
ምረኸብካ ኢኻ. . .” በለኒ። 
መልሲ ኣይሃብኩዎን። ኣደይ ድማ ደው 

ኢላ ትሰምዓና’ያ ዘላ። “ሳልኣ ደኣ ሰብ ኴንካ 
እምበር ተጓሒፍካ ምሃለኻ. . .” ብቝጠዐ ዘረባ 
እናቐጸለ ኸሎ፡ ኣደይ ንስሙ ጠቒሳ “ግደፍ 
እከለ. . ይኣኽለካ እብለካ ኣለኹ! ነገረይ ባዕለይ 
ኣለኹዎ። ኣነስ ትምዕዶ መሰለኒ እምበር፡ ካን 
ብሓደ ኣፊቱ ኣብ ሓጥያት ከተእትወኒ. . . 
ይኣኽለካ በቃ. .” ክትብል፡ ነዲራ ተዛረበቶ። 
“‘ንዓኺ ኢለልኪ እምበር፡ ኣነ እከለ ደኣ 

ገዛይን ዓደይን ዘለኒ እንታይ ከይከውን. . .’ 
ገለታት ኢሉ ጸርጸር በለ። ጸጸኒሑ ብናይ 
ጽልኢ መንፈስ ይጥምተኒ ነበረ። ንሳ ድማ 
ካልእ ዘረባ ከይውስኽ ኢላ ንኽልተና በብተራ 
ትጥምተና። ደሓር፡ “ንዓ ክልእኸካ’የ” ኢላ፡ 
ሒዛትኒ ናብ ደገ ወጽአት’ሞ ‘ክሳብ ዝኸይድ 
ኣብ’ዚ ጽናሕ” ብምባል፡ ኣብ ግዳም ገዲፋትኒ 
ኣተወት።  
“ንዘረባኡ ሽዑ’ውን ብዙሕ ኣየቕለብኩሉን። 

እታ “ሳልኣ ደኣ ሰብ ኴንካ እምበር ተጓሒፍካ 
ምሃለኻ. . .” እትብል ዘረባ ግን፡ ከም ዘረባ 
ክትርደኣኒ ስለ ዘይከኣለት፡ ‘እንታይ’ዩ ክብል 
ደልዩ?’ ዝብል ሓሳብ መጽኣኒ። ክርደኣኒ 
ኣይከኣለን። ጸኒሐ ድማ ረሳዕኩዎ። ንሱ ምስ 
ከደ፡ ኣደይ ‘ኣንታ ኪዱን ወደይ፡ እንታይ 
እዩኸ ክብለካ ጸኒሑ? ኣነስ ዘርባኡ’ኳ መትሓዚ 
ሰኣንኩሉ” በለትኒ’ሞ፡ ወሲኻ “እዚ ትም ኢሉ 
ዘይስርሑ እዩ ዝገብር። ንሱ ተዛሪቡኒ ኢልካ 
ኣይትሕመም” በለትኒ። 
“ኣብ’ዚ ሕጂ ዀይነ ክዝክሮ ከለኹ፡ ንሳ 

ዘረብኡ ተረዲኡኒ ከይከውን’ሞ፡ ነቲ ምስጢር 
ፈሊጠዮን ኣይፈለጥኩዎን ንኸተረጋግጽ’ያ 
ገለ ክብላ ተጸብያ። ኣነ ኣይመለስኩላን። 
“ኣጆኻ ዝወደይ’ ገለታት ኢላ ኸኣ 
ኣደዓዓሰትኒ። ንእግረ መንገዳ ድማ ማዕዳ 
ሰው ኣቢላትለይ” 
መንእሰይ ኪዳነ፡ ዘዋጽኦ ናይ ህይወት 

መኣዝን ከይሓዘ፡ ዓቕመ ኣዳም ሓሊፉ ወዲ 
20 ዓመት ኰነ። ኣብ’ዚ ኣዋን ብዘይዋላ 
ሓንቲ ቕዉምነገር ምንባሩ ከተሓሳስቦን 
ከጨንቖን ጀመረ። ሉና ሓፍቱ፡ ዝዓቕማ 
ተማሂራስ፡ ከም መጠን ትምህርታ ስራሕ 
ሒዛ ን’ደኣ ክትሕግዝ ጀሚራ’ያ። ኣደኡ፡ 
ለውጢ ብዘይብሉን ዘይእረምን ተግባራቱ 

ግዲ ሰልክየን “እንደልኡ” ኢለናኦ’የን።
“ኣይትመሃርን ኢኻ፡ ስራሕ’ውን ኣይነበረካን። 

እንታይ ክትገብር ትውዕል ምሉእ መዓልቲ?” 
በልኩዎ።  
“ስቕ ኢለ ኮለል እብል። ውሑዳት ዘይኰኑ 

ኣዕሩኽቲ ተላልየ ስለ ዝነበርኩ ድማ፡ ምስኣቶም 
ከዕልል እውዕል። እዚ ክብለካ ከለኹ፡ ብሰንኪ 
ስኽፍታ እየ ወጺአ ዝውዕል። እምበር ሓደ 
ሓደ ግዜ ብድኻም፡ ብጸሓይ፡ ብጥምየት ገለ’የ 
ዝመስል። ኣብ’ዚ እዋን’ዚ፡ ገለ ዝጠቕመኒ ነገር 
ንኽገብር ተበግሶ ዝወስድ ኣይነበርኩን፡ ግን ከም 
ሰብ ክሓስብ ጀሚረ። ንገዛእ-ነብሰይ እናጸላእኩ 
መጺአ። ኣብ ገዛ ይኹን ኣብ ደገ ሓጎስ ስኢነ። 
ኣብ’ቲ መወዳእታ ግዜ ኸኣ ምስ ሓንቲ ጓል 
ብኣጋጣሚ ምስ ተላለኹ፡ ነብሰይ ንግዜኡ 
ዕረፍቲ ረኺባ። ሳልኣ ዳርጋ መውዓሊ ረኺበ 
ክብለካ እኽእል። 
“ከመይ ዝበለ ሌላ’ዩ፡ ከመይ ዝበለ መውዓሊኸ 

ረኺብካ?”
“ናብ’ቲ ንሳ ተካይዶ ትካል ናይ ስድራኣ 

ኸይደ ከዕልል ከለኹ ግዜ ይሓልፈለይ። ደሓር 
ከኣ ብዙሕ ኣይኰነን እምበር ገንዘብ ትሕግዘኒ 
ስለ ዝነበረት፡ ሓደ ሓደ ግዜ ብመስተ እዘናጋዕ’የ። 
ሌላና ናብ ፍቕሪ ምስ ዓበየ፡ ኩሉ ግዜ ምስኣ 
ክኸውን ዝደሊ ሰብ ኰይነ። ንዝተወሰነ ግዜ፡ 
ደሓን ዝዀነ ህይወት ንኸሕልፍ ረዲኣትኒ’ያ”
“ኩነታትካ ስለ ዝፈለጠት ደንጊጻ ድያ 

ትቐርበካ ነይራ ዋላስ. . .”
“ኣይኰነን። ንሳ’ሞ ከመይ ገይራ ክትፈልጥ 

ትኽእል? እቶም ምሳይ ዝውዕሉ ኣዕሩኽተይ 
ከማን ክፈልጡ ኣይክእሉን’ዮም። ምስ ገለ 
ኣዕሩኽተይ ወይ ንበይነይ ሽጋራ ክገዝእ ናብ’ቲ 
ድኳን እኣቱ ስለ ዝነበርኩ’ያ ተላልያትኒ። 
ዝገርመካ፡ በቲ ዝነበረኒ ጭንቀትን ተስፋ 
ምቝራጽን ግዲ ዀይኑ ‘ጓል ከተፍቅረኒ 
ትኽእል’ያ - ወይ ኣነ ከፍቅር’የ’ ዝብል ነገር 
ሓሲበ ኣይፈልጥን። ናይ ኣጋጣሚ ዀይኑ 
ተላሊና፡ ተፋቒርና። እንተ ትፈልጥ ደኣ ከመይ 
ኢላ ክትቀርበኒ ኢልካ ትሓስብ? ብተወሳኺ፡ 
ምስ ዓበኹ ክሓስቦ ከለኹ፡ ኣደይ እዚ ነገር 
ንኸይፍለጥ ኣዝያ ትጥንቀቕ ከም ዝነበረት’የ 
ተገንዚበ። ምናልባት እቶም ንዓኣ ቐረባ ዝዀኑ 
ሰባት ክፈልጡ ይኽእሉ’ዮም። ካልእ ግን 
ኣይመስለንን። ኣነ ንኸይጕዳእ ብዙሕ ከም 
ዝጸዓረት’ውን ይረኣየኒ። ቍሩብ ቅር ዝብለኒ 
እንተ ሃልዩ፡ ተገዲሳ ላዕልን ታሕትን ኢላ 
ብዛዕባ ወለደይ ዘይምሕታታ’ዩ። ከም ሓቂ፡ 
ስርዓት ደርግ ኣብ ዝነበረሉ ከም ድላይካ ካብ 
ቦታ ናብ ቦታ ክትንቀሳቐስ ኣጸጋሚ ምዃኑ 
ኩላትና ንፈልጦ ኢና። ኰይኑ ግን ገለ 
ክትገብር ትኽእል ከም ዝነበረት እየ ዝሓስብ። 
ምስ ወጻእኻን ሰባት ምስ ረኸብካን ኢኻ 
ሓበሬታ ክትረክብ ትኽእል።     
“ናይ መጻኢ መደብ ነይሩኩም ድዩ ምስ 

ኣፍቃሪትካ?”
“ከመይ’ለ ከምኡ ክሓስብ ወደይ! ነታ 

ሓንቲ መዓልቲ ከመይ ኢለ ከም ዝሓልፋ 
ዘይፈለጥኩስ ብዛዕባ ናይ መጻኢ ኽሓስብ! 
‘እቲ ብጸሓይን ንፋስን ኮለል ዝብሎ ዝነበርኩ 
ግዜ ውሒዱ’ እየ ዝብለካ ዘለኹ’ምበር፡ 
ናብራይ ካብ ዝሓለፈ እዋን ኣይተለወጠን። 
ተስፋ ዘይብሉ ናይ ጸልማት ህይወት!      
“ወዲ 20 ዓመት ምስ ኰንካ፡ ህይወትካ 

ንኽትመርሕ ገለ ነገር ኣይሓሰብካን?” 
“ለይትን መዓልትን እሓስብ እምበር። 

ንሱ እንድዩ ደኣ ዘጨንቐኒ ነይሩ። ግን 
እንታይ’የ ክገብር? ስራሕ ከይጅምር፡ እንታይ 
ክሰርሕ ከም ዝኽእልን ኣበይ ከም ዝረክብን 
ኣይፈልጥን’የ። ትም ኢለ ከይቅመጥ፡ 
ብስኽፍታ ዝኣክል መግቢ ክበልዕ ከለኹ 
ከይተረፈ ነብሰ-ስጋይ ቅንጥጥ እዩ ዝብል። 
ዋላ ንገዛ ኽኣቱን ካብ ገዛ ኽወጽእን ከለኹ’የ 

ዝስከፍ። ንእሽቶ ከለኹ ደሓን’የ ነይረ። ኣብ’ዚ 
ዕድመ ምስ በጻሕኩ ግን ብስኽፍታ ተበሊዐ። 
ብሰሪ ስኽፍታ መግቢ ከይበላዕኩ ክዘውር 
ዝውዕለሉ ግዜ ነይሩ”  
እዚ እዋን’ዚ ንነጋሲ እቲ ዝጸልመተ እዋን 

ነበረ። ናይ ዕራርቦን ወጋሕታን ጽልግልግታን 
ዋግዋጎን ምፍላይ ተሳኢኑዎ፡ ኩሉ ናብ ዝበኣሰ 
ጸላም ዝወስዶ እናመሰሎ፡ ሓንሳብ ሃጽ ኢሉ 
ክጠፍእ ይረኣዮ፡ ሓንሳብ ነዛ ነብሱ ከጥፍኣ 
ይደናደን፡ ጸኒሑ ናብ ገደሊ ኽዕዘር ይሓስብ። 
ኣብ’ቲ መኣዝኑ ጠፊኡዎ ዘዕወንወነሉ ግዜ፡ 
ኣብ ስርዓት ደርግ ወተሃደር ንኽቝጸር 
ተደናዲኑ እዩ። 
“ምስ ሉናኸ ከመይ ዝበለ ርክብ ነይሩኩም?”
“ሉና ሓፍተይ ብጣዕሚ’የ ዝፈትዋ ነይረ። ንሳ 

ዘይትጓዳእን ትም በሃሊትን’ያ። ሳሕቲ ከነዕልል 
ከለና፡ ንሳ ሰማዒት ጥራይ’ያ። ንኸተዕልለኒ 
ባህጊ ነይሩኒ። እንተ ዀነ፡ እትዛረበን ቃላት 
ኣመና ውሑዳት’የን። ተመሃሪት ከላ ተጽንዕ 
ነይራ፣ ስራሕ ምስ ጀመረት ከኣ ኣብ ስርሓ። 
ኣብ ገዛ ድማ ወይ ስራሕ ገዛ ሒዛ ኣላ፡ ወይ 
ድማ ኣብ ዓራት ጎቦ ዀይና ኣላ። መሓዛ 
ኸማን ኣይነበረታን”     
 “ካብ’ዚ ንደሓርከ ከመይ ቀጸልካ?  
“ሓደ መዓልቲ ወጺአ ውዒለ ቐትሪ ናብ 

ገዛ ምስ ተመለስኩ፡ እቲ ኹሉ ግዜ ዝከታተለኒ 
ዝነበረ ዘመድና ዝርከቦም፡ ሓሙሽተ ኣዝማድ 
ከቢቦም ቡን ክሰትዩ ጸኒሖምኒ። ሉና ካብ 
ስራሕ ተፈዲሳ፡ ኣብ መንጽሮም ኮፍ ኢላ 
ነበረት። ‘ካብ ኣፍደገ ክምለስ ጽቡቕ ኣይኰነን’ 
ኢለ’ምበር፡ ምተመለስኩ ነይረ። ብቓል ጥራይ 
ሰላምታ ሂበ፡ ኣብ ጥቓ ሉና ኮፍ በልኩ። ከም’ዛ 
ክዛረቡ ዘይጸንሑ፡ ኩላቶም ትም ኢሎም። ገለ 
ድማ ሰሪቖም ይጥምቱኒ።  
“ቍሩብ ጽንሕ ኢለ፡ ብድድ ኢለ 

ክወጽእ ምስ ነቐልኩ፡ ‘ጽናሕ ዝወደይ፡ ንዓኻ 
ደልዮም እዮም መጺኦም ዘለዉ” በለትኒ 
ኣደይ። ተመሊሰ ኮፍ ኢለ። ‘እንታይ’ዮም 
ክብሉኒ? ናብ ዓዲ ድዮም ክወስዱኒ?’ ኢለ 
እናሓሰብኩ ሸቐልቀል በልኩ። ንሉና ‘እንታይ 
ደልዮምኒ ብዝመስል ስምዒት ጠሚተያ። 
ኣይመለሰትለይን። 
ነዊሕ ከይጸናሕና፡ ሓደ ኻብኣቶም ንዓ 

ናብ’ዚ ቕረብ ዝወደይ’ በለኒ። ድንግርግር 
እናበለኒ፡ መንበር ሒዘ ኣብ ጥቓኦም ኮፍ 
በልኩ። 

          ይቕጽል. . .          ይቕጽል. . .

ካልኣይ ክፋል

ሎሚ ኣብ ERI-TV 
ሰዓት    መደብ

12፡00  ሃገራዊ መዝሙር
12፡02  መቓልሕ
12፡30  ዜና ትግርኛ
12፡50  ዜና ስፖርት
12፡55  ዉድድር ሓፈሻዊ ፍልጠት ቡያ
13፡30  ዜና ዓረብ
13፡45  ዕላል ጥበባት
14፡31  ቴክ ኢንሳይት
15፡11  ፓኖራማ
15፡45  ናትራን 1ይ ክፋል
17፡00  ዜና ትግርኛ                                                                       
17፡18  ደርፊ  
17፡30  ዜና ዓረብ                                                                            
17፡45  ናትራን 2ይ ክፋል
19፡20  ፊዮሪና
20፡00  ዜና ትግረ
20፡15  ተኸታታሊት ፊልም ዕርፊ
21፡00  ዜና ትግርኛ
21፡25  ተኸታታሊት ፊልም መስተንክር
22፡00  ዜና ዓረብ
22፡15  ሌላ
22፡30  ዜና እንግሊዝ
22፡40  እትመት



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

1ይ ቤት-ፍርዲ ዞባ ማእከል 
ኣስመራ

ኣቶ ተስፋኣለም ወልዳይ ፍስሃየ፡ በዓልቲ 
ቤተይ ኣሰፋሽ ፍስሃየ ተስፋማርያም 
ስለዝተሰወአት፡ ንዓይ ናይ መጻምዲ 
መስለይ ይተሓለወለይ፡ 3 ደቅና ድማ 
ወረስቲ ምዃኖም ይረጋገጸሎም ስለዝበለ፣ 
ዝቃወም እንተሎ፡ ን30/4/24 ኣብ ቤ/ፍ 
ይቕረብ።

ሳባ ተስፋማርያም ገብረማርያም፡ ኣደይ 
ሚዛን ተስፋይ ጋርዛ ስለዝዓረፈት፡ ኣነ 
ምስ 2 ህልዋት ኣሕዋተይ 3 መወትቲ 
ተተካእቲ ደቆም ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን20/5/24 ኣብ ቤ/ፍ ቁ.49 ይቕረብ።

ፍጹም በርሀ ዳዊት ምባል ተሪፉ፡ ፍጹም 
በርሀ ቀላቲ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን30/4/24 
ኣብ ቤ/ፍ ቁ.37 3ይ መጋባእያ ይቕረብ።

ጸጋ ኪዳነ ኣድጎይ፡ በዓል ቤተይ ተ/ጋ 
ሙሴ የውሃንስ ተላ ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 5 
ደቁ ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን7/5/24 
ኣብ ቤ/ፍ ይቕረብ።

ኣማን ዮውሃንስ ትንሱእ፡ ኣቦይ ዮውሃንስ 
ትንሱእ ወልደመንቆሪዮስ ስለዝዓረፈ፡ 
ኣነ ጥራይ ወራሲ ምዃነይ ይረጋገጸለይ 
ስለዝበለ፣ ዝቃወም እንተሎ፡ ን30/4/24 
ኣብ ቤ/ፍ ይቕረብ።

1ይ ቤት-ፍርዲ ዕዮ ዞባ 
ማእከል 

ኣብ መንጎ ከሳሲ ኣቶ መሓሪ ቀለታ 2. 
ተኸሳሲ ቻይናዊ ካምፓኒ ኮምፕለንት 
ኤርትራ ተመስሪቱ ዘሎ ናይ መሰል 
ሰራሕተኛ ክርክር፡ ንተኸሳሲ ትካል 
ተደጋጋሚ መጸዋዕታ ተላኢኹ ክቐርብ 
ስለዘይከኣለ፡ ብኣካል ወይ ብሕጋዊ 
ወኪሉ ን30/4/24 ኣብ ቤ/ፍ ቁ.4 ቅረብ። 
እንተዘይቀሪብካ፡ ጉዳይ ኣብዘየለኻሉ ክረአ 
ምዃኑ ነፍልጥ።

1ይ ቤት-ፍርዲ ን/ዞ/በሪኽ 
ጻዕዳ ክርስትያን

ከሳሲት ወ/ሮ ቅሳነት ኣብርሃ ገዛኢ፡ ተኸሳሲ 
ኣቶ ሮቤል ክብሮም፡ ናይ ሞግዚትነት ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን14/5/24 ኣብ ቤ/ፍ ቅረብ። 
እንተዘይቀሪብካ፡ ጉዳይ ኣብዘየለኻሉ ክረአ 
ምዃኑ ነፍልጥ።

ኣቶ መሓሪ ተወልደመድህን ዳምር፡ ወዲ 
ኣኮይ የውሃንስ ማቴዎስ ሓጎስ ስለዝዓረፈ፡ 
ሓዳር ይኹን ውላድ ስለዘይብሉ፡ ኣነ 
ጥራይ ወራሲ ምዃነይ ይረጋገጸለይ 
ስለዝበለ፣ ዝቃወም እንተሎ፡ ን7/5/24 ኣብ 
ቤ/ፍ ይቕረብ።

ኣቶ ርእሶም ስዩም ተስፋጽዮን፡ ኣደይ 
ለተብርሃን ግደይ ብርሃነ ስለዝዓረፈት፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን7/5/24 ኣብ ቤ/ፍ ይቕረብ።

1ይ ቤት-ፍርዲ ዓዲ ጓዕዳድ

ወ/ሮ ትብለጽ ኣፈወርቂ በርሀ፡ በዓል ቤተይ 

ኣቶ መሓሪ ባሻ ገ/ሄር ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 8 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን24/4/24 
ኣብ ቤ/ፍ ይቕረብ።

ጸጋ ኤፍሬም፡ ስም ኣደ ናይ ኣቦሓጎይ 
ለተብርሃን ገብረታትዮስ ምባል ተሪፉ፡
ለተብርሃን ገብረክርስቶስ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን29/4/24 ኣብ ቤ/ፍ ይቕረብ።

1ይ ቤት-ፍርዲ ድባርዋ

ኣቶ ተኽላይ ሃብተ ገብረገርግሽ፡ ኣቦሓጎይ 
ኣውዓሎም ገብሩ ብኢዱ ስለዝዓረፈ፡ 
ኣነ ምስ 7 ኣኮታተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን31/5/24 ኣብ ቤ/ፍ ይቕረብ።

ኣቶ ተኽላይ ሃብተ ገብረገርግሽ፡ ሓትነይ 
ሂወት ኣውዓሎም ገብሩ ስለዝዓረፈት፡ ኣነ 
ምስ 4 ደቂ ኣኮታተይን ሓትነታተይን 
ወረስቲ ምዃንና ይረጋገጸልና ስለዝበለ፣ 
ዝቃወም እንተሎ፡ ን31/5/24 ኣብ ቤ/ፍ 
ይቕረብ።

1ይ ቤት-ፍርዲ/መንደፈራ

ወ/ሮ ጽገ ታደሰ ተወልደመድህን፡ 
ኣሞይ ወ/ሮ ምንያ ሃይለስላሴ ግርማጼን 
ስለዝዓረፈት፡ ነቦና ተኪእና ኣነ ምስ 5 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን16/5/24 
ኣብ ቤ/ፍ ይቕረብ።

ኣቶ ተመስገን ገብረመስቀል ማሉ፡ ናይ 
ጥፉኣት ደቀይ ሃና ተመስገን፡ ኤደን 
ተመስገን፡ ቢንያም ተመስገን፡ በረኸት 
ተመስገን ኣነ ጥራይ ወራሲ ምዃነይ 
ይረጋገጸለይ ስለዝበለ፣ ዝቃወም እንተሎ፡ 
ን15/5/24 ኣብ ቤ/ፍ ይቕረብ።

ከሳሲት ወ/ሮ ሓበን ኢዮብ ዑቕቡ፡ 
ተኸሳሲ ኣቶ ኣማኒኤል ኣዋጁ፡ ናይ 
ሓዳር ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን30/5/24 ኣብ ቤ/ፍ 
ቅረብ።

ኣቶ ፍስሃጼን ገብረማርያም ብርሃነ፡ 
ጓለይ ነብያት ፍስሃጼን ገብረማርያም 
ስለዝዓረፈት፡ ኣነ ጥራይ ወራሲ ምዃነይ 
ይረጋገጸለይ ስለዝበለ፣ ዝቃወም እንተሎ፡ 
ን16/5/24 ኣብ ቤ/ፍ ይቕረብ።

ኤደን ታደሰ ቃልኣብ ምባል ተሪፉ፡ 
ዮርዳኖስ ታደሰ ቃልኣብ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን16/5/24 ኣብ ቤ/ፍ ይቕረብ።

ኣቶ ያቆብ ዘሙይ ኣርኣያ፡ በዓልቲ ቤተይ 
ንግስቲ ገብርኣብ ትኳቦ ስለዝዓረፈት፡ ንዓይ 
ናይ መጻምዲ መሰለይ ይተሓለወለይ፡ 2 
ደቁ ድማ ወረስቲ ምዃኖም ይረጋገጸሎም 
ስለዝበለ፣ ዝቃወም እንተሎ፡ ን16/5/24 
ኣብ ቤ/ፍ ይቕረብ።

ኣቶ ጸጋይ በየነ ገብረኣብ፡ ኣዴና ኣብርሀት 
ተወልደ ካፍል ስለዝዓረፈት፡ ኣነ ምስ 
1ሓወይ ወራሲ ምዃነይ ይረጋገጸለይ 
ስለዝበለ፣ ዝቃወም እንተሎ፡ ን9/5/24 ኣብ 
ቤ/ፍ ይቕረብ።

መርሃዊት ሰለሙን ወልደኪዳን ምባል 
ተሪፉ፡ ዮሃና ሰለሙን ወልደኪዳን ተባሂሉ 
ይተኣረመለይ ስለ ዝበለ፣ ዝቃወም 

እንተሎ፡ ን9/5/24 ኣብ ቤ/ፍ ይቕረብ።

1ይ ቤት-ፍርዲ ዞ/ደ/ማይ 
ምነ

ከዋኒት ተስፋሚካኤል ታፈረ ምባል ተሪፉ፡ 
ከዋኒት ተስፋሚካኤል ተፈሪ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን14/5/24 ኣብ ቤ/ፍ ይቕረብ።

ትርሓስ ተስፋይ ተኽለ ምባል ተሪፉ፡ 
ትርሓስ ተስፋይ ገብረክርስቶስ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን30/4/24 ኣብ ቤ/ፍ ይቕረብ።

ሰሚራ ተስፋይ ተኽለ ምባል ተሪፉ፡ 
ሰሚራ ተስፋይ ገብረክርስቶስ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን30/4/24 ኣብ ቤ/ፍ ይቕረብ።

1ይ ቤት-ፍርዲ ዞ/ደ/ዓዲዃላ

ከሰተ ሓጎስ በራኺ፡ ወድና ጉዕሽ ከሰተ 
ሓጎስ ስለዝተሰወአ፡ ኣነ ምስ በዓልቲ ቤተይ 
ወረስቲ ምዃንና ይረጋገጸልና ስለዝበለ፣ 
ዝቃወም እንተሎ፡ ን15/5/24 ኣብ ቤ/ፍ 
ይቕረብ።

ኮኾብ ሰለሙን ገብሪሂወት ምባል ተሪፉ፡
ዮርሳሌም ሰለሙን ገብሪሂወት ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን29/5/24 ኣብ ቤ/ፍ ይቕረብ።

ጽርሃ ገብረመስቀል ኪዳነ ምባል ተሪፉ፡ 
ፊሩዝ ገብረመስቀል ኪዳነ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን10/5/24 ኣብ ቤ/ፍ ይቕረብ።

ት/ዕደመ ኣኽበረት የማነ የውሃንስ ምባል 
ተሪፉ፡ ደናይት የማነ የውሃንስ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን10/5/24 ኣብ ቤ/ፍ ይቕረብ።

መርሃዊ ተኽለወይኒ ስዩም ምባል 
ተሪፉ፡ ፍስሃ ተኽለወይኒ ስዩም ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን9/5/24 ኣብ ቤ/ፍ ይቕረብ።

1ይ ቤት-ፍርዲ ዞ/ደ/ጸሮና

ቶማስ ዳዊት፡ ስም ኣደይ ጽገ ምላሽ 
ገብረኪዳን ምባል ተሪፉ፡ ጽገወይኒ 
ምላሽ ገብረኪዳን ተባሂሉ ይተኣረመለይ 
ስለዝበለ፣ ዝቃወም እንተሎ፡ ን8/5/24 ኣብ 
ቤ/ፍ ይቕረብ።

ግደይ ሃብተ፡ ስም ትሕቲ ዕድመ ወደይ 
ሄኖክ ገብረመድህን ማሕራይ ምባል 
ተሪፉ፡ ሚልዬን ገብረመድህን ማሕራይ 
ተባሂሉ ይተኣረመሉ ስለዝበለት፣ ዝቃወም 
እንተሎ፡ ን8/5/24 ኣብ ቤ/ፍ ይቕረብ።

1ይ ቤት-ፍርዲ ዞ/ሰ/ቀ/ባሕሪ 
ጊንዳዕ

ወ/ሮ ፍረወይኒ ገብረሚካኤል ገብረስላሰ፡ 
ስም ትሕቲ ዕድመ ወደይ ሓየሎም 
ክብሮም ዘውደ ምባል ተሪፉ፡ ዘርእሰናይ 
ክብሮም ዘውደ ተባሂሉ ይተኣረመሉ 
ስለዝበለት፣ ዝቃወም እንተሎ፡ ን6/5/24 
ኣብ ቤ/ፍ ይቕረብ።

1ይ ቤት-ፍርዲ ባጽዕ

ወ/ሮ ኣለም ሃይለ ኣስመላሽ፡ በዓል 
ቤተይ ኣቶ ካሕሳይ ዓንደማርያም 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ድማ ወረስቲ 
ምዃኖም ይረጋገጸሎም ስለዝበለት፣ 

ዝቃወም እንተሎ፡ ን2/5/24 ኣብ ቤ/ፍ 
ይቕረብ።

1ይ ቤት-ፍርዲ ተሰነይ

ወ/ሮ ወይዘር ነጋሲ ኣሰፋው፡ በዓል ቤተይ 
ግርማይ ክብርኣብ ወልዳይ ስለዝተሰወአ፡ 
ኣነ ምስ 3 ደቅና ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን1/5/24 ኣብ ቤ/ፍ ይቕረብ።

1ይ ቤት-ፍርዲ ሻምብቆ

1.ሙሴ እምሃ ኢልማ 2.ትዕግስቲ እምሃ 
ኢልማ፣ ስም ኣዴና ሓዳስ ኢሳቕ ካሕሳይ 
ምባል ተሪፉ፡ ለታይ ተኽለ ተስፋሚካኤል 
ተባሂሉ ይተኣረመልና ስለዝበሉ፣ ዝቃወም 
እንተሎ፡ ን30/4/24 ኣብ ቤ/ፍ ይቕረብ።

 ፍረወይኒ ሃይለ ፍስሓጼን፡ ስም ኣደይ 

ሓረጉ ዘመደ ተስፋሚካኤል ምባል ተሪፉ፡ 
ሶፍያ ዘመደ ተስፋሚካኤል ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን8/5/24 ኣብ ቤ/ፍ ይቕረብ።

1ይ ቤት-ፍርዲ ሞልቂ

ኣቶ ገብረሂወት ተስፋይ ዓንደሚካኤል፡ 
ኣዴና ኣበባ መስፍን ብድር ስለዝዓረፈት፡ 
ኣነ ምስ 1 ሓፍተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን28/5/24 ኣብ ቤ/ፍ ይቕረብ።

ወ/ሮ ኣባዲት ገብረእግዚኣብሄር በየነ 
ምባል ተሪፉ፡ ቤትኤል ገብረእግዚኣብሄር 
በየነ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን28/5/24 ኣብ ቤ/ፍ 
ይቕረብ።

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 
ሰዓታት ስራሕ ካብ ሰኑይ ክሳብ ዓርቢ ንግሆ 

ካብ 8፣00 – 12፣00 ቅ.ቀትሪ ምሸት ድማ ካብ 2፣00 – 
6፣00 ድ.ቀትሪ ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቕታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ 
ንዘራረብ!!!

ኣብ ትካልና ስድራቤት ኣረጋሽ ሓ.ዝ.ብ.ማ (ብርሃነ ሴኮ) ክዕረያ ዝመጻ ሰዓታት፡ 
እዚ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ኣትሒዝኩም ኣብ 
ውሽጢ ሓደ ወርሒ፡ ንብረትኩም ክትወስዱ ንሕብር። ብድሕርዚ ንዝመጽእ 
ዝኾነ ይኹን ሕቶ ማለት ዝጽገን ሰዓት ነይሩና ንዝብል ሕቶ ከም ዘይንቕበል 
ነፍልጠኩም።

ትካልና ስድራቤት ኣረጋሽ ሓ.ዝ.ብ.ማ (ብርሃነ ሴኮ)

ኣነ ልኡል መሓሪ ካሳ፡ ነቲ ኣስመራ ዞባ 4 ን/ዞባ 02 ጎደና 715 ሎታ 84 
ፓርቸላ D/2 ዝርከብ ብስም በዓል ቤተይ ነፍ/መሓሪ ካሳ ተስፋጽዮን ብቁ/መለለይ 
ንብረት 180817 መወከሲ ቁጽሪ 141060 ኣብ ኮምሽን ኣባይቲ ተመዝጊቡ 
ዝርከብ ዘይንቀሳቐስ ንብረት ናብ ስም ወረስቲ ከነመሓላልፎ ስለዝደለና፣ ሕጊ 
ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ 
መወዳእታ ውሳነ (ይግባይ እንተተባሂልሉ) ናብ ቤት ጽሕፈት ፓፕሊክ ኖታርን 
ቤት ጽሕፈት ካዳስተርን ሒዙ ይቕረብ። እንተዘይቀሪቡ ግን ዝቃወም ከምዘየለ 
ተቖጺሩ ኦርጂናል ሰነዳት ኣቕሪበ ጉዳየይ ከፈጽም ምዃነይ እሕብር።

ኣቶ ልኡል መሓሪ ካሳ

ብስም ኣብርሀት ካሕሳይ ገብሩ ዝተመዝገበ ብቁ.ፍ.ዋኒን ASL00000520 ዝኾነ፡ 
ኣብ ዞባ ማእከል ን/ዞባ ዕዳጋ ሓሙስ ጎደና ፈልከት ቁ.ገዛ 10/8 ዝርከብ ናይ 
ባርን ቢልያርዶን ትካለይ ንወ/ሮ ጽገረዳ ርእሶም ካሕሳይ፡ ኣድራሻ ዞባ ማእከል 
ን/ዞባ ዕዳጋ ሓሙስ ጎደና 115-1 ቁ.ገዛ 16 ካብ ዕለት 01/01/2024 ክሳብ 
ዕለት 31/12/2026 ኣካርየዮ ስለዘለኹ፣ ዝቃወም ምስ ዝህሉ፡ እዚ ምልክታ እዚ 
ካብ ዝወጻሉ ዕለት ኣብ ውሽጢ ሰላሳ መዓልቲ ስልጣን ንዘሎዎ ቤት ፍርዲ 
ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ 
ክራይ ውዕል ሕጋዊ ምዝገባ ከምዝፍጸመሉ ነፍልጥ።

 ኣብርሀት ካሕሳይ ገብሩ
ሕጋዊ ወኪል መሓረ ወራሲ ገብረ



ሓዳስ   ኤርትራ

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
መበል 33 ዓመት ቁ.198 18 ሚያዝያ 2024 - ገጽ 7

ስፖርታዊ ውድድራት እዚ ተወርዋሪ ሓይሊ ይቕጽልኣብ ሜዳ ራስ ሓማስ 2ይ ዙርያ ስፖርታዊ 
ውድድራት ኣብ ምክያድ ዝርከብ እዚ 
ተወርዋሪ ሓይሊ፡ ዝሓለፈ መዓልታት’ውን 
ብኽልቲኡ ጾታታት ውድድራት ኩዕሶ 
እግርን መርበብን ኣሰላሲሉ።
ፈለማ ናይ ደቂኣንስትዮ ጋንታታት ቶኮር 
ምስ ዓዲ ሮሶ እየን ጸወትአን ኣሰላሲለን። እዚ 
ብዝሑል ምንቅስቓስ ዝፈለመ ግጥም ዝጥቀስ 
ሓደገኛ ፈተነ ከይተኻየደሉ’ዩ ናይ ቅድሚ 
ዕረፍቲ ጸወታኡ ዛዚሙ። ድሕሪ ዕረፍቲ 
ግን ሃጓፋተን ብምሽፋን ንጡፍ ምንቅስቓስ 
ምስ ሓያል ፈተነ ኣካይደን። ይዅን እምበር 
ዝተመዘገበ ሸቶ ብዘይምንባሩ ብናይ ሓባር 
ዓወት ጸወተአን ፈጺመን። ኣልጌን ምስ 
መድሕን ኣብ ዘራኸበ ጸወታ፡ ጋንታ 
ኣልጌን በታ 10 ሸቶታት ብምምዝጋብ ነዚ 
ስፖርታዊ ቅነ ትመርሖ ዘላ ተጻዋቲት ወይኒ 
ገብረመስቀል ኣብ መበል 48 ደቒቕ ሸቶ 
ብምርካባ ተዓዊታ ክትወጽእ ክኢላ።
ሳልሳይ ግጥም ነተን ናይ ነዊሕ ዓመታት 
መተሃላልኽቲ ዝዀና ብ”ደርቢ ተወርዋሪ” 
ዝጽወዓ ባርዕ ምስ ብድሆ እዩ ኣራኺቡ። 

ዣቪ ንማእከላይ ዳኛ ይወቅስ
ኣሰልጣኒ ባርሰሎና ስጳኛዊ ዣቪ፡ ጠንቂ 
ስዕረት ጋንታኡ ሮማንያዊ ማእከላይ ዳኛ 
ኢስትቫን ኮቫችስ ምዃኑ ይገልጽ ኣሎ። 
ዣቪ፡ እቲ ማእከላይ ዳኛ ንባርሰሎና ኣብ ሓደ 
ምሸት ሰለስተ ቀይሕ ካርድ ብምውጻኡ እዩ 
ዝኸስስ ዘሎ። ኣብ መበል 12 ደቒቕ ናይ’ቲ 
ግጥም ባርሰሎና ብመንገዲ ራፊና ኣቢላ 
ሸቶ ብምርካባ፡ ፒኤስጂ ብድምር ውጽኢት 
ክትመዓራረ ክልተ ሸቶታት’ዩ ዘድልያ 
ነይሩ። ይኹን’ምበር፡ ኣብ መበል 29 ደቒቕ 
ተኸላኻላይ ባርሳ ሮናልድ ኣራጆ ኣብ ልዕሊ 
ብራድሊ ባርኮላ ብዝፈጸሞ በደል ብቐይሕ 
ካርድ ብምብራሩ፡ እቲ ምሸት ንረብሓ ፒኤስጂ 
ተቐይሩ። ንኣራጆ ቀይሕ ካርድ ከም ዘይግበኦ 
ዝምጕት ዣቪ፡ እቲ ጸወታ በዛ ውሳነ ከም 
ዝተቐየረን ማእከላይ ዳኛ - ነቲ ግጥም ከም 
ዝቐተሎን’ዩ ዝገልጽ ዘሎ። ማእከላይ ዳኛ 
ኢስትቫን ኮቫችስ ኣብቲ ግጥም ንዣቪን 
ኣሰልጣኒ ሓለውቲ ልዳት ባርሳ ሮማን ደ ላ 
ፉንተን እውን ኣየናሕስየሎምን። ንውሳነታቱ 
ክቃወሙ ኣብ ዝፈተኑሉ - ብቐጥታ ብቐይሕ 
ካርድ’ዩ ካብ ሜዳ ኣባሪርዎም። ዣቪ ኣብዚ 
ዓመተ ስፖርት፡ ብሰሉስ ምሸት ንሳልሳይ 
ግዜኡ’ዩ ካብ ሜዳ ዝባረር ዘሎ። ኣሰልጣኒ 
ባርሰሎና ካብ ዝኸውን ኣርባዕተ ግዜ ቀይሕ 
ካርድ ክወጽኦ እንከሎ፡ 22 ግዜ ድማ ብጫ 
ካርድ ተራእይዎ። ዣቪ ድሕሪ’ቲ ግጥም 
“ዓመት ምሉእ ዝረሃጽናዮ ብጌጋ ውሳነ ዳኛ 

ፕሪመር ሊግ ኣብ ወሳኒ መድረኽግጥማት ፕሪመር ሊግ እንግሊዝ ናይ 
መወዳእታ መድረኽ ኣብ ዝኣትወሉ ዘሎ 
ግዜ ዝተፈላለዩ ድራማታት ክስርሑ ከም 
ዝኽእሉ’ዩ ዝግመት። ሰለስተ ጋንታታት ዘውዲ 
ሻምፕዮን ናይ ምድፋእ ዕድል ክህልወን ከሎ፡ 
ኣስቶንቪላን ቶተንሃምን ከኣ ናይ ሻምፕዮንስ 
ሊግ ኤውሮጳ ቦታአን ብዘተኣማምን መንገዲ 

ውሑስ ንምግባሩ ይጽዕራ ኣለዋ። ናይ 
ውልቂ ሽልማት ዝወሃበሉ መድረኽ’ውን 
እናተቓረበ’ዩ ዝመጽእ ዘሎ። ከም ሮድሪ፡ 
ፊል ፎደን፡ ዴክላን ራይስን ኮል ፓልመርን 
ንሽልማት ፒኤፍኤይ (PFA Player of 
the Year award) ከቋምቱ ከለዉ፡ ኤርሊን 
ሃላንድን ኮል ፓልመርን ብ20 ሸቶታት፡ ኦሊ 
ዋትኪንስ ብ19 ሸቶታት፡ ኣሌክሳንደር ኢሳቕ፡ 
መሓመድ ሳላሕ ዶሚኒክ ሶላንኪን ከኣ ብ17 
ሸቶታት ሽልማት ብሉጽ ኣመዝጋቢ ሽቶ ( 
Golden Boot Award) ንምውሳድ ይቃለሱ 
ኣለዉ። ብፍላይ ሽልማት ብሉጽ ኣመዝጋቢ 
ሽቶ ፕሪመር ሊግ ንምዃን ኣብ ዝካየድ ዘሎ 
ቅልስ ኣቓልቦ ስሒቡ ኣሎ። 
ዝሓለፈ ሰኑይ ኣንጻር ኤቨርተን 4 ሸቶታት 
ዘመዝገበ ወዲ 21 ዓመት ኮል ፓልመር፡ 

ዘለወን ህልኽ ኣብ ግምት ኣእቲኻ 
ከይተጀመረ’ዩ ቀልቢ ደገፍቲ ስሒቡ። 
ኣብ መኽፈቲ ዕለት ቅነ ስፖርት እዚ 
ተወርዋሪ ሓይሊ 2024 ብድሆ ኣብ ልዕሊ 
ባርዕ ዓወት ኣመዚጋባ ብምንባራ ካልእ ነቲ 
ጸወታ ነዳዲ ዝወሰኸሉ’ዩ ነይሩ። ደገፍቲ 
ባርዕ፡ ዓወት ኣመዝጊብና ሕነና ክንፈዲ ኢና 
ክብሉ እንከለዉ፡ ብድሆ ከኣ ዓወት ደጊምና 
ከነውሕስ ኢና ብምባል ነቲ ግጥም ተሃራፊ 
ገይሮሞ። ብኸምዚ ስምዒት ተዓብሊለን 
ንሜዳ ዝኣተዋ ተጻወትቲ፡ ማእከላይ ዳኛ ናይ 
ምጅምር ፊስካ ምስ ነፍሐ፡ ብሩስን ምንቅስቓስ 
ኩዓሳሱ ናብ ሕድሕድ ልዳተን ክውርውራ 
ተራእየን። እንተዀነ እቲ ጸወታ ሓያል 
ፈተነ ሰኒዱ ብዘይሸቶ ተዛዚሙ።
ኣብ ናይ ደቂ ተባዕትዮ ጸወታ፡ ፈለማ ዓላ 
ምስ ባርዕ እዮም ናብ ሜዳ ወሪዶም። እቲ 
ብሓርፋፍ ጸወታ ተሰንዩ ዝተሰላሰለ ርሱን 
ጸወታ፡ ተጻዋታይ ጋንታ ባርዕ ሙኽታር 
ኢብራሂም ኣብ መበል 24 ደቒቕ ብዘመዝገባ 

ሸቶ፡ ባርዕ 1ብ0 ተዓዊቶም ክወጽኡ ክኢሎም። 
ኣልጌን ምስ ዓዲ ሮሶ ኣብ ዘሰላሰልዎ ጸወታ፡ 
ብሓያል ህልኽ ተሰንዩ ምስትውዓል ዝጎደለን 
ኩዓሳሶ ናብ ልዳት ክልቲኤን ጋንታታት 
ክልኣኻ ተራእየን። ናይ ቅድሚ ዕረፍቲ 
ጸወታ ብዘይ ሸቶ’ዩ ተወዲኡ። ድሕሪ ዕረፍቲ 
ኣብ መበል 63 ደቒቕ ሓበን ግርማይ ንዓዲ 
ሮሶ ሸቶ ስለ ዘቑጸረላ ዓዲ ሮሶ ተዓዊታ 
ክትወጽእ ክኢላ። ብድሆ ምስ ቶኮር ኣብ 
ዘካየድዎ ጸወታ፡ ናይ 90 ደቓይቕ ግጥም 
ሸቶ ከይተመዝገቦ’ዩ ተዛዚሙ።
ኣብ ግጥማት ኩዕሶ መርበብ ደቂኣንስትዮ፡ 
ዓዲ ሮሶ ምስ ቶኮር ክራኸባ እንከለዋ፡ ዓዲ 
ሮሶ ድማ 2ብ0 ተዓዊተን። ዓላ ምስ ባርዕ 
ኣብ ዘካየድኦ ጸወታ ኸኣ ባርዕ 2ብ0 ከሰንፋ 
ክኢለን። ኣልጌን ድማ ንመድሕን 2ብ1 
ረቲዐንአን።
ብድሆ ምስ ቶኮር ዘራኸበ ናይ ደቂተባዕትዮ 
ጸወታ ኩዕሶ መርበብ ድማ ብድሆ ናይ 
3ብ0 ዓወት ከመዝግቡ ክኢሎም። ዓላ 

ድማ ብተመሳሳሊ ውጽኢት ኣብ ልዕሊ ዓዲ 
ሮሶ ዓወት ከመዝግቡ እንከለዉ፡ ባርዕ ከኣ 
ንመድሕን 3ብ0 ስዒሮማ።
2ይ ዙርያ ቅነ ስፖርት እዚ ተወርዋሪ ሓይሊ፡ 

ውድድራት ጉያ እግሪ ወሲኹ ንጥፈታቱ 
ኣብ ምስልሳል ይርከብ ከም ዘሎ መ/ሓ/ጎ/ እዚ 
ተወርዋሪ ሓይሊ ብዝሰደዶ ጸብጻብ ክፍለጥ 
ተኻኢሉ ኣሎ።

ክዝረግ ከሎ ዘሕፍር’ዩ። 11 ተጻወትቲ ባርሳ 
ኣንጻር 11 ተጻወትቲ ፒኤስጂ እንተዝጻወቱ’ዩ 
ጽቡቕ ነይሩ” ክብል ጋንታኡ ክሳብ ክንደይ 
ከም ዝተበደለት ኣስተንቲኑ። ኣሰልጣኒ ፒኤስጂ 
ልዊስ ኤንሪከ ብዛዕባ’ዚ ኣብ ዝተሓተተሉ 
“ኣራጆ ቀይሕ ካርድ ክወሃቦ ግቡእ’ዩ ነይሩ። 
እቲ መሰረታዊ ነገር፡ ንዝተዋህበካ ውሳነ 
ተቐቢልካ ብስለት ዘለዎ ኣካይዳ ምኻድ’ዩ” 
ክብል ባርሳ ነቲ ኩነታት ሃዲኣ ናብ ረብሓኣ 
ክትቅይሮ ከም ዘይከኣለት ኣረዲኡ።
እዚ ከም’ዚ ኢሉ እንከሎ፡ ኣራጆ ብቐይሕ 
ካርድ ካብ ሜዳ ምስ ተባረረ ዘርኣዮ ናይ 
ኣእዳው ምልክት፡ ብዙሓት ወገናት ዝተፈላለየ 
ርእይቶታት ይህቡሉ ኣለዉ። ምስ ባህሊ 
ደቡብ ኣመሪካ ቅርበት ዘለዎም ወገናት፡ እቲ 
ተወላዲ ኡራጓይ ዝኾነ ተጻዋታይ ዘርኣዮ 
ምልክት “ተዘሚተ ወይ ተሰሪቐ” ዝብል 
ትርጉም ከም ዘለዎ’ዮም ዝገልጹ ዘለዉ። በዚ 
ኮይኑ በቲ፡ ባርሰሎና ብድምር ናይ ክልተ 
እግሪ ጸወታ 6ብ4 ተረቲዓ ካብ ግጥም ርብዒ 
ፍጻመ ሻምፕዮንስ ሊግ ኤውሮጳ ተገሊፋ 
ኣላ። እዛ ጋንታ ኣብ 2019 እውን ኣብ 
ሜዳኣ ንሊቨርፑል 3ብ0 ድሕሪ ምርታዓ ኣብ 
ኣንፊልድ 4ብ0 ተሳዒራ ካብቲ ውድድር ከም 
ዝተኣልየት ኣይርሳዕን። ፒኤስጂ በዚ ናይ ሰሉስ 
ምሸት ዓወታ፡ ኣብ ግጥም ፍርቂ ፍጻመ ኣንጻር 
እታ ንኣትለቲኮ ማድሪድ ብድምር ውጽኢት 
5ብ4 ዝሰዓረት ዶርቱሞንድ ክትራኸብ እያ።

ዝሓለፈ ክራማት ኣብ ሲቲ ቦታ ስኢኑ መንበር 
ተቐየርቲ ተጻወትቲ ከማምቝ ከሎ ንብሉጽ 
ኣመዝጋቢ ሸቶ ክወዳደር ኢሉ ዝሓሰቦ ክህሉ 
ኣጸጋሚ’ዩ። ብ42.5 ሚልዮን ፓውንድ ናብ 
ቸልሲ ድሕሪ ምስግጋሩ ብዘርእዮ ዘሎ ብሉጽ 

ብቕዓት ግን ንሽልማት 
ብሉጽ ተጻዋታይ 
ፕሪመር ሊግ’ውን 
እንተተሓጽየ ዘይግበኦ 
ኣይኮነን። ኣብዚ 
ዓመተ ስፖርት 20 
ሸቶታትን 9 ሸቶ 
ዝኾና ኩዓሳሱን 
ብምስራሕ ኣብ 
ቸልሲ ንፖቸቲኖ 
ኣብ ሃገራዊት 
ጋንታ እንግሊዝ 
ከኣ ንሳውዝጌይት 
መሲጡ ይርከብ። 
ዋላ’ኳ ካብተን 
20 ሸቶታቱ 
እተን 9 ብፍጹም 
ቅላዕ መቕጻዕቲ 
ዝተመዝገባ ይኹና። 
እዚ ተጻዋታይ ኣብ 
ዝመጽእ ጸወታታት 
ኣንጻር ኣርሰናል፡ 
ኣስቶን ቪላ፡ ቶተንሃም፡ 

ዌስትሃም፡ ኖቲንግሃም ፎረስት፡ ብራይተንን 
በርንማውዝን ሸቶታት ምስ ዘውሕዝ 
ንመጀመርያ ግዜኡ ወርቂ ጫማ ክሽለም’ዩ። 
ንፓልመር ዝያዳ ብድሆ ዝመጽኦ ካብቲ 
ዝሓለፈ ዓመት 36 ሸቶታት 
ብምምዝጋብ ክብረወሰን 
ዝሰበረ ኤርሊን ሃላንድ እዩ። 
ሃላንድ ዋላ’ኳ ኣብ ዝሓለፈ 
13 ጸወታታት 6 ሸቶታት 
ጥራይ የመዝግብ፡ ሲቲ 
ተሪፉዋ ዘሎ ጸወታታት 
ፍኹስ ዝበለ ብምዃኑ ግን 
ረብሓ ክህልዎ ይኽእል’ዩ። 
ሲቲ ኣንጻር ብራይተን፡ 
ኖቲንግሃም፡ ዎልቭስ፡ ፉልሃም፡ 
ቶተንሃምን ዌስትሃምን እዩ 
ግጥም ዝጽበያ ዘሎ።
ካልእ ሽልማት ብሉጽ 
ኣመዝጋቢ ሸቶ ክወስድ 
ዝኽእል ተጻዋታይ ኦሌ 
ዋትኪንስ እዩ። እዚ 
ተጻዋታይ ንቐዳማይ 
ምርጫ እታ ጋንታ ዝነበረ 
ዳኒ ኢንግስ ኮፍ ኣቢሉ 19 

ሸቶታት ከመዝግብ ምኽኣሉ ንብሉጽነቱ 
ዘርእይ’ዩ። ዋትኪንስ ካብ ቀዳሞት 6 
ብሉጻት ኣመዝገብቲ ፕሪመር ሊግ ዝፈልዮ 
ነገር እንተደኣ ሃልዩ ኮይኑ፡ ብፍጹም ቅላዕ 
መቕጻዕቲ ሸቶ ዘየመዝገበ ኣጥቃዓይ 
ምዃኑ’ዩ። እዚ ምስታ ኣብ ሳልሳይ ዲቪዥን 
ጋንታታት ኩዕሶ እግሪ እንግሊዝ ትወዳደር ዘላ 
ኤክስተር ሲቲ ዝዓበየ ተጻዋታይ ኣብ ልዕሊ’ቲ 
19 ሸቶታቱ 10 ሸቶ ዝኾና ኩዓሳሱ’ውን 
ሰሪሑ ኣሎ። ዋቲክንስ ኣንጻር በርንማውዝ፡ 
ቸልሲ፡ ብራይተን፡ ሊቨርፑልን ክሪስታል 
ፓላስን እዩ ጸወታ ተሪፉዎ ዘሎ።
ኣጥቃዓይ ሊቨርፑል መሓመድ ሳላሕ ኣብዚ 
እዋን ሸቶ ንምምዝጋብ ዝጽገም ዘሎ ኣጥቃዓይ 
ሊቨርፑል እዩ። እዚ ተጻዋታይ ካብ ዋንጫ 
ኣፍሪቃ ድሕሪ ምምላሱ ሰለስተ ሸቶታት 
ጥራይ’ዩ ኣቝጺሩ ዘሎ። ሳላሕ፡ ሊቨርፑል 
ኣብ ወሳኒ መድረኽ ናይ ፕሪመር ሊግ 
ተጥፍኦም ብዘላ ዕድላት ናይ ሸቶ ቀዳማይ 
ተሓታቲ’ዩ። ካብ ዘለዎ እንተደኣ ተመሓይሹ 
ኣንጻር ፉልሃም፡ ኤቨርተን፡ ዌስትሃም፡ቶተንሃም፡ 
ኣስቶንቪላን ዎልቭስን ሽቶ ብምምዝጋብ 
ተወዳዳሪ ሽልማት ወርቃዊ ጫማ ክኸውን 
ተኽእሎ ኣለዎ።
17 ሸቶታት ኣመዝጊቡ ዘሎ ኤርትራዊ 
ሽወደናዊ ኣሌክሳንደር ኢሳቕ ኣብ 6 
ጸወታታት’ዩ 7 ሸቶታት ኣመዝጊቡ ዘሎ። 
ኒውካስል ኣካይዳቶም ካብ ዘላ 32 ናይ 
ፕሪመር ሊግ ጸወታታት ኣብ ርብዑ ነዚ 
ተጻዋታይ ብመስበርቲ ክትስእኖ ብምኽኣላ 
ከሲራ’ያ። ኣንጻር ክሪስታል ፓላስ፡ ሺፊልድ፡ 
በርንሊ፡ ብራይተን፡ ማንቸስተር ዩናይትድን 

መደብ ጸወታ
ግጥም ርብዒ ፍጻመ ዩሮፕያን ሊግግጥም ርብዒ ፍጻመ ዩሮፕያን ሊግ

ሰዓት 10፡00 ምሸት
ኣታላንታ ምስ ሊቨርፑል (Agg 3-0)

ማርሴ ምስ በነፊካ (Agg 1-2)
ሮማ ምስ ኤሲ ሚላን (Agg 1-0)

ዌስትሃም ምስ ለቨርኩሰን (Agg 0-2)

ብረንትፎርድን ዝኾነ መስበርቲ ከየጋጠሞ 
ምስ ዝጻወት ኣሌክሳደር ኢሳቕ ፍሉይ ታሪኽ 
ክሰርሕ ምዃኑ ዘማትእ የለን።
ኣብ ቀዳሞት 96 ናይ ፕሪመር ሊግ ጸወታኡ 
10 ሸቶታት ጥራይ’ዩ ኣመዝጊቡ ነይሩ። 
ሎሚ ዓመት ግን ኣብ 32 ጸወታታት 17 
ሸቶታት ከመዝግብ በቒዑ ኣሎ - ዶሚኒክ 

ሶላንኪ። እዚ ንሱ ኣብ ሓደ ዓመተ ስፖርት 
በጺሕዎ ዘሎ ብዝሒ ሸቶታት፡ ኣብ ታሪኽ 
በርንማውዝ ዝኾነ ተጻዋታይ ኣይበጸሖን። 
እዚ ተጻዋታይ ዝመጽእ ዓመት ምስ ቀዳሞት 
ሽዱሽተ ጋንታታት ፕሪመር ሊግ ክጽንበር 
ልዑል ተኽእሎ ኣለዎ። ንሱ ኣብ ዝመጽእ 
ግጥማቱ ኣንጻር ኣስቶንቪላ፡ ዎልቭስ፡ 
ብራይተን፡ ኣርሰናል፡ ብረንትፎርድን ቸልስን 
ሸቶ ከመዝግብ’ዩ ክጽዕር።



ሓዳስ   ኤርትራ

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ኣመሪካን ሕብረት ኤውሮጳን ኣብ ልዕሊ ኢራን ሓድሽ እገዳ ከምዘጽንዓ ይገልጻ
ዝሓለፈ ሰሙን ኢራን ኣብ ልዕሊ 

ዒላማታት እስራኤል ሚሳይላትን ድሮናትን 
ድሕሪ ምውንጫፋ፡ ኣመሪካን ሕብረት 
ኤውሮጳን፡ ኣብ ልዕሊኣ ሓድሽ እገዳታት 
ከምዝእውጃ ማዕከናት ዜና ኣቃሊሐን።
ኣመሪካ ኣብ ዝመጽእ ቀረባ መዓልታት 

ነቲ እገዳ ኣብ ግብሪ ከምእተውዕሎ፡ 
ጸሓፊት ቤት-ጽሕፈት ግምጃ ኣመሪካ 
ዝኾነት ጃኔት የለን ክትሕብር እንከላ፡ 
ሓላፊ ጉዳያት ወጻኢ ኤውሮጳዊ ሕብረት 
ጆሴፍ ቦረል ብወገኑ፡ ብዛዕባ’ቲ ጉዳይ 
ይዘራረቡ ከምዘለዉ ገሊጹ።
እስራኤል፡ ኣብ መጀመርያ ናይ’ዚ 

ወርሒ ኣብ ሶርያ ኣብ ልዕሊ ዝርከብ ህንጻ 

ቆንሱል ኢራን ናይ ድሮን መጥቃዕቲ 
ድሕሪ ምክያዳ፡ ኢራን ከም ግብረ-መልሲ 
ዝሓለፈ ሰንበት ናብ እስራኤል ልዕሊ 300 

ሚሳይላትን ድሮናትን ከምዝወንጨፈትን 
ከምዝሰደደትን ዝዝከር እዩ።
ዒላማታታ ብግቡእ ከምዝወቕዐት 

እትሕብር ኢራን፡ ብሕጂ እውን ኣብ 
ልዕሊኣ ዝፍጸም ዝኾነ መጥቃዕቲ - 
ብዕጽፊ ክትምልሰሉ ምዃና ተጠንቅቕ።
ካብ’ዚ ብምብጋስ - እቲ ዞባ ናብ ሓዲሽ 

ኲናት ከየምርሕ ስግኣት ከምዘሎ፡ ጸባጻብት 
ይጠቕሱ ኣለዉ።
ካብ ኢራን ንዝተወንጨፈ ሚሳይላት 

- ነቲ ልዕሊ 90 ሚእታዊት ከምዘምከነት 
እትገልጽ እስራኤል፡ ኣብ ሰብ ዘጋጠመ 
ጉድኣት ከምዘየለ፡ ኣብ’ቶም ዝተደብደቡ 
ህንጻታት እውን ዝጥቀስ ዕንወት 
ከምዘይወረደ ትሕብር።
ኣብ ዝሓለፈ ወርሒ ጥቅምቲ - ኣብ 

መንጎ እስራኤልን ምንቅስቓስ ሓማስን 

ዝጀመረ ውግእ፡ ኣብ ሊባኖስ፡ ዒራቕን 
የመንን ዝርከቡ ብኢራን ዝድገፉ 
ጉጅለታት እውን ከምእተጸንበርዎ 
ጸብጻባት የመልክቱ። 
እዚ ከም’ዚ ኢሉ እንከሎ፡ ኣብ ምዕራባዊ 

ገማግም ዝቕመጡ እስራኤላውያን፡ 
ኣብ ልዕሊ ፍልስጤማውያን ብዘካየድዎ 
መጥቃዕቲ ዛጊት ቁጽሮም ብንጹር 
ዘይተፈልጡ ፍልስጤማውያን 
ከምእተቐትሉ ይሕበር ኣሎ።
እስራኤል ኣብ ልዕሊ ወሽመጥ ቓዛ 

ብእተካይዶ ዘላ ደብዳብ፡ ኣብ ቃዛ ልዕሊ 
33,200 ፍልስጤማውያን ከምዝሞቱ 
ጸብጻባት ይጠቕሱ።

ቬነዝወላ፡ ኣብ ኤኳዶር ዝርከብ ቤት-ጽሕፈት ቆንስላ ትዓጹ
ቬነዝወላ፡ ኣብ ኤኳዶር ዝርከብ ክልተ 

ቆንሱላዊ ኣብያተ-ጽሕፈት ከምዝዓጸወት፡ 
ፕረዚደንት እታ ሃገር ኒኮላስ ማዱሮ 
ኣፍሊጡ።
ፖሊስ ኤኳዶር ንቤት-ጽሕፈት ቆንሱል 

ሜክሲኮ ኣብ ኤኳዶር ድሕሪ ምውራሮም፡ 
ቬነዝወላ ቁጠዐኣ ንምግላጽ - ነቲ ስጉምቲ 
ከምዝወሰደቶ እውን ኣገንዚቡ።

ኤኳዶር ኣህጉራዊ ሕጊ ከምዝጠሓሰት 
ዝወቐሰ መንግስቲ ሆንዱራስ ብተመሳሳሊ፡ 
ኣብ’ታ ሃገር ንዝርከብ ኤምባሲ ኤኳዶር 
ከምዝዓጹ ገሊጹ ኣሎ።
ምክትል ፕረዚደንት ኤኮዶር-ነበር 

ጆርጅ ግላስ ብብልሽውና ብምኽሳሱ፡ 
ንከይእሰር ኣብ ህንጻ ቆንስል ሜክሲኮ 
ተዓቚቡ ከምዝጸንሐ ዝገለጹ ጸብጻባት፡ 

ፖሊስ ኤኳዶር ነቲ በዓል ስልጣን-ነበር 
ንምሓዝ - ነቲ ህንጻ ከምዝወረርዎ እዩ 
ተገሊጹ።
ንሜክሲኮ ደገፈን ዝገልጻ ዘለዋ 

ቬነዝወላን ሆንዱራስን፡ ኣብ ዝኾነ ሃገር 
ዝርከብ ኤምባሲታትን ቆንሱላዊ ኣብያተ-
ጽሕፈትን፡ ብመሰረት ኣህጉራዊ ሕጊ፡ ብዘይ 
ዝኾነ ሕጋዊ  ፍቓድ ክድፈር ከምዘይግባእ 

የገንዝባ። 
ፖሊስ ኤኳዶር፡ 

ብዘይ ፍቓድ 
ናብ ቆንስላዊ ቤት-
ጽሕፈት ሜክሲኮ 
ምእታዉ ገበን 
ምዃኑ ድማ 
ይኸስሳ።

ኣብ ኢንዶነዥያ ነትጒ እሳተ-ጎመራ ተኸሲቱኣብ ደሴት ታጉላንዳግ-ኢንዶነዥያ፡ 
እሳተ-ጎመራ ‘ጎቦ ርዋንግ’ ክነቱግ 
ከምዝጀመረ ተሓቢሩ።
በቲ ካብ ዝሓለፈ ሰሉስ ኣትሒዙ 

ንሳልሳይ ግዚኡ ዝነቱግ ዘሎ እሳተ-
ጎመራ፡ ኣስታት 1.8 ኪ.ሜ ዝብራኸኡ 
ርሱን ትኪን ሓሙዂሽትን ናብ ሰማይ 
ከምዘዓረገ ናይ ዓይኒ መሰኻኽር ገሊጾም።
ብሰንኪ’ቲ ባህርያዊ ሓደጋ፡ ኣብ’ቲ ከባቢ 

ዝነብሩ ልዕሊ 800 ሰባት ካብ’ቲ ከባቢ 
ብቕልጡፍ ከምዝግዕዙ ከምእተገብረ፡ 
ሰብ-መዚ ምክትታል ባህርያዊ 
ሓደጋታት ኢንዶነዥያ ሓቢሮም።

ዛጊት ኣብ ሰብ ዝወረደ ግድኣት 
ከምዘየለ ዝሓበሩ እቶም ሰብ-መዚ 
ብተወሳኺ፡ ኣብ ዝመጽእ ቀረባ 
መዓልታት ግን - ኣብ ጥቓኡ ዝርከብ 
ከባቢታት ብርሱን ትኪን ሓሙዂሽትን 
ክጥቃዕ ከምዝኽእል ኣጠንቂቖም።
እቲ እሳተ-ጎመራ ኣብ ዝነትጎሉ 

ከባቢ ሱናሚ ከየስዕብ እውን፡ ነበርቲ 
እቲ ከባቢ ጥንቃቐ ክገብሩ ተነጊርዎም 
ኣሎ።
እቲ ባህርያዊ ሓደጋ፡ ከም ሳዕቤን 

ናይ’ቲ ኣብ ዝሓለፈ ቀረባ መዓልታት 
ኣብታ ደሴታዊት ሃገር ዘጋጠመ ሓደጋ 
ምንቅጥቃጥ ምድሪ ከምዝጐሃረ እዩ 
ተገሊጹ።
‘ጎቦ ርዋንግ’ ኣብ ደሴት ታጉላንዳግ 

ናይ ኢንዶነዥያ ዝርከብ ዝነውሐ ጎቦ 
ኮይኑ፡ ካብ ጽፍሒ ባሕሪ ኣስታት 725 
ሜትሮ ቁመት ኣለዎ።
ኣስታት 270 ሚልዮን ህዝቢ ዘለዋ 

ኢንዶነዥያ፡ ብሰንኪ ዘለዋ ጂኦግራፊያዊ 
ኣቀማምጣ፡ ሓንቲ ካብ’ተን ቀዳሞት 
ንሓደጋ ምንቅጥቃጥ ምድሪ ዝተቓልዓ 
ሃገራ ምዃና ጸብጻባት የረድኡ።

ኣብ ፓኪስታንን ኣፍጋኒስታንን ብዕልቕልቕ 120 ሰባት ሞይቶም
ኣብ ፓኪስታንን ኣፍጋኒስታንን፡ ብርቱዕ 

ዝናብ ብዘስዓቦ ሓደጋታት ዕልቕልቕ፡ 
ብውሕዱ 120 ሰባት ከምዝሞቱ 
ተቓሊሑ።
በቲ ሓደጋ፡ ኣብ ፓኪስታን ብውሕዱ 

50 ሰባት ከምዝሞቱ ዝሓበሩ ሰብ-መዚ’ታ 
ሃገር፡ ህጹጽ ናይ እዋን ሓደጋ ድንጋገ 
ከምዝኣወጁ ገሊጾም።
ኣብ ኣፍጋኒስታን ብተመሳሳሊ፡ ንሰለስተ 

መዓልታት ብዝቐጸለ ብርቱዕ ዝናብን ንሱ 
ዘስዓቦ ሓደጋታት ዕልቕልቕን፡ ብውሕዱ 
70 ሰባት ከምዝሞቱ ተሓቢሩ።

ካልኦት ብዙሓት ሰባት ደሃዮም ጠፊኡ 
ብምህላዉ እውን፡ ቁጽሪ ምውታት 
ክዛይድ ከምዝኽእል ስግኣት ኣሎ።
ብሰንኪ’ቲ ብርቱዕ ዝናብ፡ ኣብ 

ምብራቓውን ሰሜናዊ ምዕራብን 
ፓኪስታን፡ ብኣማኢት ዝቑጸሩ ኣባይቲ 
ከምዝፈረሱ ተፈሊጡ።
ኣብ ዝቕጽል መዓልታት’ውን ኣብ 

መላእ ኣፍጋኒስታንን ፓኪስታንን፡ 
ብርቱዕ ዝናብ ክኽሰት ከምዝኽእል 
ዝጠቐሱ ክኢላታት ሜትሮሎጂ ክልቲአን 
ሃገራት፡ ህዝቢ ጥንቃቐታቱ ከሐይል 

ኣተሓሳሲቦም።
ኣብ 2022 ኣብ ፓኪስታን ብዘጋጠመ 

ተመሳሳሊ ሓደጋ፡ 1,739 ሰባት ክሞቱ 
እንከለዉ፡ ኣስታት 33 ሚልዮን ብኣሉታ 
ብኣሉታ ከምእተጸልዉ ይግለጽ።
ኣብ ሰፊሕ ክፋል ሕቡራት ኢማራት 

ዓረብ እውን፡ ሓደጋታት ዕልቕልቕን 
ህቦብላዊ ማዕበልን፡ ሰባዊን ንዋታዊን 
ግድኣት ከምዘውረደ ማዕከናት ዜና ዓለም 
ኣቃሊሐን።
ብተመሳሳሊ፡ ኣብ ዖማን 18 ሰባት 

ከምዝሞቱ፡ ኣብ ዱባይ ድማ - ኣብ ትሕተ 

ቅርጺ ዕንወት ከምዝወረደን ብርክት ዝበሉ 
በረራታት ከምእተሰናኸሉን ይሕበር ኣሎ።

ሴራልዮን - ብሰንኪ ጥዕናኡ ዘይተረጋገጸ መድሃኒት ናይ ህጹጽ እዋን ተኣዊጁ
ኣብ ሴራልዮን፡ ጥዕናኡ 

ብዘይተረጋገጸ  ‘ኩሽ’ ዝተሰምየ 
መድሃኒት ብዙሓት ሰባት ድሕሪ 
ምማቶም፡ ኣብ’ታ ሃገር ህጹጽ ናይ 
ሓደጋ እዋን ተኣዊጁ። 
በዚ - ዋጋኡ ኣዝዩ ሕሱር፡ ዝበዝሐ 

ትሕዝቶኡ ’ማሪጃና’ ተባሂሉ 
ብዝጽዋዕ ዕጸ-ፋርስ ዝቖመ መድሃኒት 
እዚ፡ ዛጊት ቁጽሮም ብንጹር 
ዘይተፈልጡ ሰባት ከምዝሞቱን፡ ናይ 
ሓንጎል ጸገማት ዘስዓበሎም ሓያሎ 

ከምዘለዉን፡ ክኢላታት ይሕብሩ። 
እዚ ቅድሚ ኣርባዕተ ዓመታት 

ናብ ሴራልዮን ዝኣተወ መድሃኒት፡ 
ኣብ ክሊ ዕድመ 18-25 ዝርከቡ 
መንእሰያት ብብዝሒ ከምዝጥቀምሉ 
ዝሓበሩ ሰብ-ሞያ ጥዕና ሴራልዮን፡ 
ተጠቀምቱ - ምስ ተረርቲ መናድቕ 
ክጋጨዉ፡ ኣብ ጉዕዞ እንከለዉ 
ክድቅሱ ከምኡ’ውን ጻዕቂ መካይን 
ኣብ ዘለዎ ጽርግያታት ጠኒኖም 
ክኣትዉ ከምዝረኣዩ ገሊጾም።

እቲ መድሃኒት ንኣዕጽምቲ ወዲ-ሰብ 
ብቐዳምነት ዘጥቅዕ ብምዃኑ፡ እቶም 
መንእሰያት ኣደዳ ሞትን ሞቚሰልትን 
ክኹኑ ይረኣዩ ከምዘለዉ ዝጠቐሰ 
እቲ ሓበሬታ፡ እቲ መድሃኒት ነታ 
ሃገር ኣብ ሓደጋ ኣእትዩዋ ከምዘሎ 
ኣረዲኡ።
እዚ ብገበነኛታት ተቓሚሙ ዝሽየጥ 
ዘሎ መድሃኒት፡ ብኮንትሮባንድ ናብ 
ጊኒን ላይበርያን እውን ክኣቱ ጀሚሩ 
ከምዘሎ እዮም ጸብጻባት ዘመልክቱ።

